
Oslo Economics:en bïjre 
Oslo Economics seabradahkefaagen dåeriesmoerh salkehte jïh sïelth, 

åejvieladtjh jïh organisasjovnh raereste. Mijjen analysh maehtieh 

nænnoestimmievåaromh åejvieladtjide, bïevnesevåaromem reaktan 

prosessine, jallh våarome organisasjovnide mah gegkiestieh dej 

mierietsiehkieh baajnehtieh. Mijjieh dåeriesmoeride guarkebe mah sjidtieh 

maarhnan jïh politihken gaskem.  

Oslo Economics lea seabradahkefaagen raeriestimmiebyjrese dååjrehtse 

konsulentigujmie mej våarome byjjes reeremistie jïh joekehts dotkeme- jïh 

analysebyjresijstie. Mijjieh daajroem faalehtibie suerkiedååjrehtimmien 

jïh faagemaahtoen våarome jïh laavenjostoeguejmieviermie. 

Saemiedigkieveeljemen bïjre 
Laaken mietie Saemiedigkien jïh jeatjah saemien reaktatsiehkiej bïjre 

edtja dïhte saemien åålmege Nöörjesne maehtedh dan gïelem, kultuvrem 

jïh seabradahkejielemem evtiedidh. Daate sæjhta jiehtedh saemieh edtjieh 

dej jïjtje jïjtjeraarehke åålmehveeljeme orgaanem utnedh – laantenvijries 

saemiedigkie maam saemieh leah veeljeme.  

Saemiedigkien veeljeme fïerhten njealjeden jaepien tjïrrehte seamma 

aejkien goh stoerredigkieveeljeme. Saemiedigkieveeljemisnie edtja 39 

tjirkijh veeljesovvedh saemijste Nöörjesne mah almetjelåhkose 

tjaalasovveme. Saemiedigkie lea bijjemes veeljemeåejvieladtje jïh bijjemes 

dïedtem åtna veeljemem ryöjredidh jïh tjïrrehtidh. Dah åadtjoeh viehkiem 

barkose Veeljemedirektoraateste, mearan dah tjïelth veeljemem 

tjïrrehtieh. 

Iktedimmie jïh konklusjovnh 
Saemiedigkieveeljeme tjïrrehte fïerhten njealjeden jaepien, jïh eevre vihkele saemieh edtjieh dej jïjtje 

jïjtjeraarehke almetjeveeljeme orgaanem utnedh – laantenvijries saemiedigkie saemijste jïh saemiej 

gaskem veeljeme. Saemiedigkie bijjemes dïedtem veeljemetjïrrehtimmien åvteste åtna, mearan 

Veeljemedirektoraate dåårje systeemedåarjojne vïedteldihkie veeljemeadministrasjovnesysteemese 

EVA. Lissine Tjïelte- jïh dajvedepartemeente dïedtem åtna laeviehtamme budsjedtevierhtieh 

Saemiedægkan. 

Oslo Economics lea goerehtamme tjïelti dååjrehtimmieh tjïrrehtimmine saemiedigkieveeljemisnie 

jaepien 2021. Stilleme bæjjese fulkie dejtie bïevnesidie mah tjïeltijste böötin veeljemetjïrrehtimmie-

goerehtimmesne sjïekenisnie stoerredigkie- jïh saemiedigkieveeljeminie 2021. Lissine lissiehtamme  

maahtoem dan bïjre guktie tjïelth leah dååjrehtamme veeljemetjïrrehtimmiem jïh dïenesjidie mah 

dah leah Saemiedigkeste jïh Veeljemedirektoraateste åådtjeme, goerehtimmien ulmie lea orreme 

identifiseeredh guktie tjïelth mielieh åejvieladtjh mah dïedtem utnieh byöroeh barkoem prioriteeredh 

båetije saemiedigkieveeljemen vööste guktie jeenjemes vihtiestidh reaktoe, vihties, ræhpas jïh 

leajhtadimmien tjïrrehtimmiem saemiedigkieveeljemistie. Goerehtimmie lea boelhkesne tsïengelen 

raejeste voerhtjen raajan  2022 tjïrrehtamme. 

Goerehtimmien bïevnesh leah gihtjedimmieh Saemiedigkine, Veeljemedirektoraatine jïh 20 

tjïeltigujmie. Tjïelth veeljesovvi dan mietie guktie dan representatijve guvviem åadtjodh tjïelti 

dååjrehtimmijste mah gåarede, mohte åejvieleavlojne dååjrehtimmide tjïeltijste gusnie låhkoeh 

tjaalasovveme saemieh. 

Goerehtimmien åejviegaavnoeh leah gellie tjïelth haestemh dååjrehtin saemiedigkieveeljemen 2021 

tjïrrehtimmine. Dah dååjrehtin gaajh nåake jïenestimmiesïetelh fer seente böötin, fiejlieh 

veeljemelåhkosne gååvnesieh, jïh idtji jienebh bïevnesh jïh ööhpehtimmieh tjïeltide vedtieh. Gellie 

tjïelth aaj dååjrin laavenjassejuekemem saemiedigkieveeljemisnie idtji lij optimaale guktie jeenjemes 

vihtiestidh reaktoe, vihties, ræhpas jïh leajhtadimmien tjïrrehtimmiem saemiedigkieveeljemistie. 

Ryöjredimmieboelhkesne, daesnie defineereme goh boelhke goske åvtelhbodti jïenestimmiem 

rïhpeste, edtjieh tjïelth veeljemetjïrrehtimmiem soejkesjidh, veeljemebarkijh lïerehtidh, 

veeljemematerijaalem dængkodh jïh veeljemelokaalh åvtelbodti jïenestimmieboelhkesne ryöjredidh. 

Gosse saemiedigkieveeljemem tjïrrehtin jaepien 2021 leah tjïelth ohtselamme lïerehtimmiem 

åvtelhbodtiboelhkesne, jïh dah leah bïevnesh ohtselamme. Sjïere leah bïevnesh ohtselamme 

suajmanimmien bïjre gosse jïenestimmiesïetelidie trygkesovvi jïh dah fiejlieh mah lin saemiedigkien 

veeljemelåhkosne. 

Åvtelhbodti jïenestimmieboelhke mïetsken 10.b. rïhpesti, mohte fiejlie Skaehtieetaaten systeemine 

darjoeji veeljemealmetjelåhkoe ij lij reaktoe åvteli mïetsken 18.b. Dejnie aejkiemïeresne fiejlie 

veeljemelåhkosne tsiehkieh skaepiedi gusnie naan veeljijh båastoeh bïevnesh åadtjoejin dej 

tjaalasovvemen bïjre låhkosne. Dah suajmanamme jïenestimmiesïetelidie darjoejin veeljijh tjoerin 

aalkovisnie åvtelhbodti jïenestimmieboelhkesne nuhtjedh sïejhme jïenestimmiesïetelidie. Ij maehtieh 

sïejhme jïenestimmiesïeteligujmie persovnejïenestimmieh vedtedh. Lissine leah sïejhme 

jïenestimmiesïetelh saemiedigkieveeljemisnie hammoem maam tjïelti mïeli mietie ij profesjonelle 

vååjnh. Jïjnjh tjïelth jiehtedh dah veeljijh utnin mah dååjrehtin saemiedigkieveeljemen seriöösiteete 

jïh kvaliteete lin vueliehkåbpoe stoerredigkieveeljemistie. Suajmanamme jïenestimmiesïetelh jïh 

fiejlieh veeljemelåhkosne leah vihkeles fåantoeh dïsse, men aaj guktie jïenestimmiem lea öörneme. 

Gosse Saemiedægkan jïeneste dellie jïenestimmiesïetelem jïenestimmieskuahpan sïjse beaja, mij 

jïenestimmiedåastoje veeljemekåarhtine ålkoeskuahpan sïjse beaja åvteli jïenestimmie leah 

tjïrrehtamme. Maam dan mænngan jïenestimmine deahpadi jearohke man jïjnjh saemieh tjïeltesne 

tjaalasovveme gusnie jïenestimmiem vadteme, jïh tjïeltesne gusnie veeljije orre. Tjïelte-Nöörje lea 

saemiedigkieveeljemisnie golme kategorijide juakeme: tjïelth gusnie vaenebe 30 saemieh 

tjaalasovveme (mijnuse 30-tjïelth), tjïelth gusnie 30 jallh jienebe saemieh tjaalasovveme (plusse 30-

tjïelth) jïh ryöknemetjïelth. Dïhte lea öörnegh guktie jïenestimmieh edtjieh tjïelti gaskem seedtedh 

dovne åvtelhbodtiboelhkesne jïh veeljemedigkesne. Öörnege lea læjhkan dasmoes juktie almetjh 

edtjieh dejtie gïetedidh jïh maehtieh fiejlieh darjodh, jïh jïjnjh tjïelth mielieh dan gaavhtan barkoes 

sjïdteme veeljemisnie 2021. 

Veeljemebiejjesne lij vaenebe haestemh enn åvtelhbodti jïenestimmieboelhkesne. Jïjnjh tjïelth læjhkan 

mielieh aelhkebe jis dah nuepiem åådtjeme elektrovneles almetjelåhkoem nuhtjedh aaj jïenestimmide 

mah veeljemedigkesne vadteme. 

Gosse jïenestimmieh ryöknesåvva, man dïedtem ryöknemetjïelth utnieh, lea tjïelti bïevnesh jeenjemes 

relateereme dååjrehtimmide jïenestimmieadministratijve systeemeste EVA. Mearan naaken dan 

madtjeles EVA:ine, jeatjah tjïelth mielieh jïjnjh gååvnesieh mah maehtieh EVA:sne darjodh guktie 

jïenestimmietjïrrehtimmiem aelhkebe darjodh tjïeltide. 

Jïjnjh tjïelth aaj mielieh buerebe vuekieh gååvnesieh laavenjasside öörnedh 

saemiedigkieveeljemisnie. Guktie vaahram giehpede båastoeh seedtedh tjïelti gaskem, jïh 

ryöknemetjïelti barkoem spååredh, Saemiedigkie maahta dïedtem utnedh gaajhkh jïenestimmide 

ryöknedh. Saemiedigkieveeljemen öörnege joekehtadta stoerredigkieveeljemen öörnegistie dejnie 

vuekine Saemiedigkie dovne dam bijjemes dïedtem åtna, seamma goh Stoerredigkie, jïh aaj dïedtem 

åtna veeljemefaagen viehkiem tjïeltide vedtedh. Stoerredigkieveeljemisnie dellie 

Veeljemedirektoraate veeljemefaagen viehkiem tjïeltide vadta, jïh jïjnjh tjïelth mielieh seamma 

öörnege edtja hijven årrodh aaj saemiedigkieveeljemisnie. Dah tjïelth dej mïelh bïhkedieh naemhtie 

Veeljemedirektoraate organisasjovnem åtna mij ajve veeljeminie barka, dej leah jïjnjebe vierhtieh 

enn Saemiedigkie, jïh dej barkoen mietie aaj tjïelteståvroe- jïh fylhkedigkieveeljeminie aaj leah 

dååjrehtimmieh viehkiem tjïeltide vedtedh. 

Ij leah meatan orreme daennie salkehtimmien mandaatesne jïjtjeraarehke vuarjasjimmieh vedtedh 

vierhtieåtnoen bïjre jïh guktie saemiedigkieveeljemem leah öörneme. Tjïrrehtimmie tjïelti 

bïevnesijstie vuesehte dïhte maahta haestiedihks sjïdtedh reaktoe, vihties, ræhpas jïh leajhtadimmien 

tjïrrehtimmiem saemiedigkieveeljemistie jaepien 2025, jis beajjetjen laavenjassejuekieminie jïh dej 

vierhtiejgujmie mejtie daan biejjien saemiedigkien tjïrrehtæmman vadtasåvva. Medtie 20 000 

veeljijigujmie lea saemiedigkieveeljeme relatijve gaertjiedamme jis veeljijelåhkoem möölie, mohte 

dïhte stoerre jis låhkoem aktöörijste gïeh meatan möölie. Nöörje åtna 356 tjïelth ovmessie 

råållajgujmie saemiedigkieveeljemisnie, jïh mah gaajhkh potensiaale bïevnesh jïh lïerehtimmiem 

daarpesjieh, jïh dah gegkiestieh maehtedh utnijedåarjoem bïljelidh jis daarpesjieh. Jis edtja dejtie 

daerpiesvoetide gaptjedh stuerebe organisasjovnem kreava enn dïhte maam Saemiedigkie åtneme 

gosse saemiedigkieveeljemem 2021 tjïrrehti.

1.1 Duekie jïh ulmie  
Stilleminie Tjïelte- jïh dajvedepartemeenteste (aarebi 
TOD) Oslo Economics tjaktjen 2021 deelli, 
Vuarjasjimmie Veeljemedirektoraaten dïenesjistie 
tjïrrehtimmien veeljemem 2021 jïh Veeljeme-
tjïrrehtimmiegoerehtimmiem 2021 sjïekenisnie. Dah 
leah goerehtimmieh mah fïerhten veeljemen mænngan 
dorjesåvva. 

Veeljemetjïrrehtimmiegoerehtimmie goerehte tjïelti 
ryöjredimmieh jïh dej veeljemetjïrrehtimmieh. 
Åejvieleavloe lea stoerredigkieveeljemen tjïrrehtimmie, 
men goerehtimmie aaj gyhtjelassh åtna mah leah 
tjïelke saemiedigkieveeljemen tjïrrehtæmman. 
Goerehtimmie vuesehte dah leah sjïere haestemh 
orreme saemiedigkieveeljemen tjïrrehtimmine 2021, 
mohte eah gan vuarjasjimmie vuj 
veeljemetjïrrehtimmiegoerehtimmie dan buerie 
våaromem vedtieh guktie maahta jiehtedh mij lij hijven 
jåhteme jïh mij ij dan hijven juhtieh gosse 
saemiedigkieveeljemem tjïrrehti. 

Oslo Economis åadtjoeji dan gaavhtan lissiestillemem 
goerehtimmiem darjodh tjïelti dååjrehtimmijste 
saemiedigkieveeljemen tjïrrehtimmie 2021. 
Goerehtimmien ulmie lea stuerebe maahtoem 
åadtjodh tjïelti dååjrehtimmiej bïjre 
veeljemetjïrrehtimmeste, jïh identifiseeredh mah tjïelth 
mielieh guktie dïedtele åejvieladth byöroeh barkoem 
prioriteeredh båetije saemiedigkieveeljemen vööste 
guktie maahta jeenjemes reaktoe, vihties, ræhpas jïh 
leajhtadimmien saemiedigkieveeljemen tjïrrehtimmiem 
vihtiestidh. 

1.2 Bïevnesevåarome 
Goerehtimmien voestesgaaltijh lea goerehtimmieh 
veeljemedïedtijistie 20 tjïeltine. Dah goerehtimmieh 
Teams:esne tjïrrehtamme goevten 2022. 

Dejtie tjïeltide veeljimh guktie edtja jeenjemes 
representatijve guvviem åadtjodh tjïelti 
dååjrehtimmijste, men åejvieleavloem bïejimh tjïelti 
dååjrehtimmide mah leah sjïere låhkoem saemijste 
gïeh leah tjaalasovveme. Mijjieh gaajhkh 
ryöknemetjïeltide gihtjimh jis åadtjoejimh dejtie 
goerehtidh, jïh fïere veeljemegievlesne mijjieh lissine 
unnemes aktem plusse 30-tjïeltem jïh aktem mijnuse 
30-tjïeltem gihtjimh jis åadtjoejimh dejtie goerehtidh. 
Veeljemegievlesne namhtah mijnuse 30-tjïelth mijjieh 
göökte plusse 30-tjïeltide gihtjimh jis åadtjoejimh 
dejtie goerehtidh. Veeljeme tjïeltijste tjåanghkenimh jïh 

 
1 Bïevnesegaaltijh jïh metodihken aamhtese 
veeljemevuarjasjimmeste lea lïhkebe buerkiestamme voestes 

lissiehtimh guktie dah 10 tjïelth gusnie jeenjemes 
saemieh tjaalasovveme lin meatan. Guktie goere 1-1 
vuesehte mijjieh goerehtimmiem tjïrrehtimh govhte 
dejstie tjïjhtje ryöknemetjïeltijste, golme mijnuse 30-
tjïeltijste jïh 11 plusse 30-tjïeltijste. Mijjieh mïelebe 
daate veeljeme buerie våaromem vadta vuarjasjidh 
guktie tjïelte-Nöörje saemiedigkieveeljemen 
tjïrrehtimmiem 2021 dååjrehti. 

Goerehtimmiem aaj tseegkem goerehtimmijste jïh 
gihtjedimmie-goerehtimmijste mah leah tjïrrehtamme 
vuarjasjæmman Veeljemedirektoraaten dïenesjistie 
veeljemen 2021, jïh Oslo tjïelten 
vuarjasjimmiereektehtse saemiedigkieveeljemistie.1 

Goere 1-1: Goerehtamme tjïelth 

Tjïelte Veeljemegievelie Tjïeltesåarhte 

Bearalváhki Luvlie Mijnuse 30-tjïelte 

Haugesund Åarjel-Nöörje Mijnuse 30-tjïelte 

Værøy Jilliemearoen Mijnuse 30-tjïelte 

Bærum Åarjel-Nöörje Plusse 30-tjïelte 

Hábmer Jilliemearoen Plusse 30-tjïelte 

Hámmerfeasta Noerhte Plusse 30-tjïelte 

Guovdageaidnu Ávjovári Plusse 30-tjïelte 

Gáivuotna Gáisi Plusse 30-tjïelte 

Málatvuopmi Gáisi Plusse 30-tjïelte 

Porsáŋgu Ávjovári Plusse 30-tjïelte 

Raana Åarjelsaemien Plusse 30-tjïelte 

Skiervá Noerhte Plusse 30-tjïelte 

Mátta-Várjjaga Luvlie Plusse 30-tjïelte 

Tråante Åarjel-saemien Plusse 30-tjïelte 

Alta Noerhte Ryökneme 30-tjïelte 

Áhkkánjárga Jilliemearoen Ryökneme 30-tjïelte 

Oslo Åarjel-Nöörje Ryökneme 30-tjïelte 

Stïentje Åarjelsaemien Ryökneme 30-tjïelte 

Deatnu Luvlie Ryökneme 30-tjïelte 

Romssa Gáisi Ryökneme 30-tjïelte 

reektehtsisnie, Evaluering av Valgdirektoratets tjenester ved 
valget 2021 (Oslo Economics, 2022).  

1. Goerehtimmien duekesne, ulmie jïh bïevnesevåarome 

Laaken mietie Saemiedigkien bïjre jïh jeatjah 

saemien reaktatsiehkieh edtjieh dah saemieh 

Nöörjesne maehtedh sijjen gïelem, kultuvrem jïh 

sijjen seabradahkejieledem evtiedidh. Daate lea 

aaj saemieh edtjieh dej jïjtje jïjtjeraarehke 

almetjeveeljeme årgaane utnedh – akte 

laantenvijries saemiedigkie veeljesovveme 

saemijste jïh saemiej gaskem. Fïerhten 

njealjeden jaepien Saemiedigkieveeljeme 

Nöörjesne seamma boelhken goh 

stoerredigkieveeljeme. Daennie kapihtelisnie 

mijjieh lïhkebe vuartasjibie öörnemem jïh 

laavenjassejuekemem tjïrrehtimmesne 

saemiedigkieveeljemistie.  

2.1 Saemiedigkieveeljemen 
öörneme 
Saemiedigkieveeljemisnie edtja 39 tjirkijh veeljedh 
saemijste gïeh leah tjaalasovveme almetjelåhkosne. 
Saemiedigkieveeljemisnie jaepien 2021 åadtjoejin 20 
545 saemieh jïenestidh jïh 13 824 ryöknesovveme 
jïenestimmiesïetelh. Dellie lin 68,6 proseenth 
tjaalasovveme saemieh mealtan orreme veeljemisnie. 
Veeljemen 2017 raejeste jienebh jïjtjemse 
veeljemelåhkosne tjaeliejin. Veeljemisnie jaepien 2017 
lin 16 958 gïeh åadtjoejin jïenestidh jïh 70,3 
proseenth lin veeljemisnie mealtan. 

Saemiedigkieveeljeme stoerredigkieveeljemistie 
joekehtadta juktie Saemiedigkien tjirkijh tjïjhtje 
veeljemegievlijste veeljesovvin. Tjirkiji låhkoem 
ovmessie gievlijste nænnoste dan våaroemisnie 
nænnoste man gellie saemieh almetjelåhkosne 
tjaalasovveme gievlien tjïeltine. Dah tjïjhtje 
veeljemegievlieh Goere 2-1. vuesehte. 

Goere 2-1: Veeljemegievlieh 

 

Illustrasjovne: Oslo Economics 

2.1.1 Saemiedigkieveeljemen aktöörh 

Jïjnjh aktöörh reeremisnie lea meatan saemiedigkien 
tjïrrehtimmesne, mij Goere 2-1 vuesehte. Goeren 
åelkiesbielesne dah golme nasjonaale aktöörh 
vååjnoeh; Saemiedigkie, Tjïelte- jïh 
dajvedepartemeente (TDD) jïh Veeljemedirektoraate. 
Saemiedigkie dan bijjemes dïedtem åtna 
veeljemetjïrrehtimmien åvteste, mearan 
Veeljemedirektoraate edtja Saemiedigkiem 
viehkiehtidh tjïrrehtimmine. TDD:en dïedte lea vadteme 
budsjedtevierhtiej åvteste Saemiedægkan, veeljemen 
tjïrrehtimmien njoelkedassevierhken åvteste, jïh guktie 
kompensasjovneöörnege ryökneme-veeljemeståvrojde 
lea mieriedimmien mietie. Goeren garrahbielesne dah 
tjïelth vååjnoeh. Dah tjïelth dïedtem utnieh 
saemiedigkieveeljemen tjïrrehtimmien åvteste, bene 
dah ovmessie råållah utnieh, dan mietie man jïjnjh 
saemieh leah almetjelåhkosne. Dan minngesne dej 
ovmessie aktööri råållah eensilaakan buerkeste. 

2. Saemiedigkieveeljemen tjïrrehtimmien bïjre 

Goere 2-1: Aktöörh mah leah meatan 

 
Illustrasjovne: Oslo Economics 

2.2 Saemiedigkien laavenjassh 
Saemiedigkie lea bijjemes veeljemeåejvieladtje 
saemiedigkieveeljemen tjïrrehtimmesne. Dah dïedtem 
utnieh ryöjredimmie jïh tjïrrehtimmie lea laaken mietie 
Saemiedigkien bïjre jïh jeatjah saemien reaktatsiehkiej 
bïjre, jïh mieriedimmien mietie Saemiedigkieveeljemen 
bïjre. Saemiedigkien dïedte lea jïjnjh praktihkeles 
laavenjassh tjïrrehtidh, lissine dejtie tjïeltide ryöjredidh 
guktie dah maehtieh veeljemem tjïrrehtidh reaktoe jïh 
vihties vuekine. Jaepien 2021 vedti 3,5 millijovnh 
kråvnah Saemiedigkien lissiemaaksojde mejtie 
Saemiedigkien åtna saemiedigkieveeljemen 
tjïrrehtimmine jaepien 2021.2 

Saemiedigkie åådtje jïjtje hammoedidh guktie 
dïenesjefaalenassem tseegkedh guktie dah sjïehteles 
vuajnelge. Saemiedigkieveeljemen dïenesjefaalenasse 
jaepien 2021 lïhkebe kapihtelisnie 4 åehpiedahta. 

Dah praktihkeles laavenjassh mah Saemiedigkie edtja 
darjodh laaken mietie Saemiedigkien bïjre jïh jeatjah 
saemien reaktatsiehkieh, jïh mieriedimmien mietie 
Saemiedigkien veeljemen bïjre. Bijjemes leah dah 
laavenjassh (eah gaajhkh dan vuelelen): 

• Læstoeraeriestimmieh gïetedidh 
• Ohtsemh gïetedidh saemiepolitihken 

organisasjovnijste 
• Veeljemealmetjelåhkoem darjodh 
• Veeljemematerijaalem trygkedh jïh seedtedh 
• Tjåanghkoegærjam vihtiestidh 
• Veeljemeilledahkem dåastodh jïh 

luhpiedimmieprievieh darjodh dejtie tjirkijidie mah 
leah veeljesovveme 

 
2 Tjïelte- jïh orrestehtemedepartemeente, Prop. 1 S (2020-
2021).  

Dïedte delegeerie Saemiedigkien 
veeljememoenehtsasse. Saemiedigkien 
veeljememoenehtse tjuara darjoemidie darjodh mah 
leah saemielaaken njoelkedassi mietie jïh 
mieriedimmien mietie veeljemen bïjre Saemiedægkan. 
Saemiedigkien reereme lea moenehtsen tjaelemesijjie. 

2.2.1 Læstoeraeriestimmieh gïetedidh 

Saemiedigkien veeljememoenehtse edtja haestemem 
bæjhkoehtidh læstoeraeriestimmiem sïjse seedtedh. 
Læstoeraeriestimmie lea öörnedamme bijjieguvvie 
kandidaatijste mah meatan veeljemisnie krirresne jallh 
dåehkesne. Daate lea jïenestimmiesïeteli våarome. 
Dan lissine Saemiedigkien veeljememoenehtse dïedtem 
åtna læstoeraeriestimmie gïetedidh jïh 
veeljemelæstoej raeriestimmieh dåhkasjehtedh jïh 
veeljemelæstoeh bååstide gåhtjodh. Aejkiemierie 
saemiedigkieveeljemen læstoeraeriestimmieh 
seedtedh lij njoktjen 31.b. 2021. Læstoeraeriestimmieh 
vuarjasjæmman bïejedh dan mietie dah båetieh. 
Aejkiemierie saemiedigkieveeljemen 
læstoeraeriestimmieh dåhkasjehtedh lij ruffien 1.b. 
2021. Dan aejkiemierien mænngan lij Saemiedigkien 
laavenjasse læstojde vuartasjidh, korrektuvrem 
lohkedh jïh læstojde jarkoestidh dejtie gïelide mah 
eah læstah leah tjaaleme gosse deelleme. 
Læstoeraeriestimmide noerhtesaemiengïelese jarkoste 
gievline Luvlie, Ávjovári, Noerhte, Gáisi jïh Åarjel-
Nöörje, julevsaemien gïelese Jilliemearoen 
veeljemegievlie jïh åarjelsaemien gïelese 
Åarjelsaemien veeljemegievlesne. 

2.2.2 Ohtsemh gïetedidh saemiepolitihken 
organisasjovnijste 

Organisasjovne (dåehkie, krirrie jallh plearoeh 
aktanimmie) mij krïevemidie njoelkedasside deavhta 
mieriedimmie veeljemen bïjre Saemiedægkan, maahta 
Saemiedigkiem ohtsedidh tjaalasovveme sjïdtedh 
aktine vihties nomme. Saemiedigkien reereme dejtie 
ohtsemidie gïetede. 

2.2.3 Veeljemealmetjelåhkoem darjodh 

Gaajhkesh mah jïenestimmiereaktam utnieh 
tjïelteståvroe- jïh fylhkedigkieveeljemisnie, jïh leah 
Saemiedigkien veeljemealmetjelåhkosne 
tjaalasovveme utnieh jïenestimmiereaktam 
saemiedigkieveeljemisnie. Gosse lea tjaalasovvemen 
bïjre Saemiedigkien veeljemealmetjelåhkose tjuara 
jïjtje tjaalasovvedh. Jis ij leah åvteli tjaalasovveme 
tjuara åvteli ruffien 30.b. veeljemejaepien 
tjaalasovvedh. Tjaalasovvemen krïevemh leah tjuara 
jïenestimmiereaktam utnedh tjïelte- jïh 
fylhkedigkieveeljemisnie, jïh tjuara bæjhkoehtidh 
jïjtjemse saemine åtna, jïh: 

• saemien hïejmegïeline åtna jallh 

• eejhtegh, aahkah goh aajjah jallh 
maadteraahkah gon maadteraajjah 
saemiengïeline hïejmegïeline åtneme jallh 

• leah maana aktede almetjistie guhte tjåådtje jallh 
leah tjåådtjeme Saemiedigkien låhkosne 

Saemiedigkien veeljemealmetjelåhkoe vihkeles jïjnje 
tsiehkine. Voestegh låhkoe dejstie mah tjaalasovveme 
dennie ovmessie veeljemegievline nænnoste man gellie 
tjirkijh mah edtjieh veeljesovvedh fïerhte 
veeljemegievleste Saemiedægkan. Ryökneme 
tjirkijejuekiemistie lea ruffien 30.b. dennie jaepesne 
gosse minngemes lij tjïelteståvroe- jïh 
fylhkedigkieveeljeme. Dan mænngan 
veeljemealmetjelåhkoe vihkeles funksjovnem åtna tjïelti 
barkosne veeljeminie. Veeljemealmetjelåhkoem nuhtji 
gosse kroessem beaja gie lea jïenestamme. 

Veeljemejaepesne, mænngan veeljemealmetjelåhkoen 
aejkiemierie ruffien 30.b., Saemiedigkie bïevnesh 
seedtie tjaalasovvemi bïjre almetjelåhkose 
Skaehtieetaatese rekommendeereme prievine. 
Skaehtieetaate jorkesimmide almetjelåhkose beaja, jïh 
dan mænngan Hámmerfeasttan ligningkontovrese 
seedtie mij dam orrestamme låhkoem 
åålmegeregisteerese tjaala. Dan mænngan maahta 
Saemiedigkie almetjelåhkoem veedtjedh jïh sisvegem 
vihtiestidh.  

2.2.4 Veeljemematerijaalh trygkedh jïh seedtedh 

Saemiedigkie dïedtem åtna veeljemematerijaalem 
trygkedh jïh seedtedh. Daah leah jïenestimmiesïetelh, 
veeljemekåarhth, jïh ålkoeskuahpah. Jeatjah 
veeljemematerijaali bïjre, vuesiehtimmieh 
profileeremematerijaalh, eah 
saemiedigkieveeljemasse gååvnesh seamma vuekine 
goh stoerredigkieveeljemasse.  

Dah tjïelth edtjieh jïenestimmiesïetelidie 
dåastoehtamme gosse åvtelhbodti jïenestimmieboelhke 
aalka. Praksijse lea tjïelth jïenestimmiesïetelh 
dængkoeh Saemiedigkien hïejmesæjroste, åvteli 
Saemiedigkie dejtie trygkemebyråeste dongke.  

Saemiedigkie dïedtem åtna veeljemekåarhth trygkedh 
jïh seedtedh. Edtja veeljemekåarhtide veeljijidie 
seedtedh åvteli åvtelhbodti jïenestimmiem aalka. 
Jaepien 2021 lij mïetsken 10.b.3 

2.2.5 Tjåanghkoegærjam vihtiestidh 

Tjåanghkoegærjese protokollem veeljemistie tjaala. 
Tjåanghkoegærjah nuhtjie dovne tjïelteståvroe-, 
fylhkedigkie-, stoerredigkie- jïh 
saemiedigkieveeljeminie. Dïhte lea Saemiedigkie mij 
tjåanghkoegærjam vihteste saemiedigkieveeljemasse. 
Tjïelth mah veeljemedigkieh tjïrrehtieh, edtjieh 
tjåanghkoegærjah tjaeledh. Lissine edtjieh 

 
3 Daatoe lea eejnege mïetsken 10.b. jis ij leah hïelje- 
/ajliesbiejjie. 

ryöknemeveeljemeståvroeh ryöknemetjïeltine 
ryöknemem jïh veeljemesalkehtimmesne vihtiestidh. 
Tjïelti råållah jïh laavenjassh leah lïhkebe 
buerkiestamme kapihtelisnie 2.4. 

2.2.6 Veeljemeilledahkem dåastodh jïh 
luhpiedimmieprievieh darjodh dejtie tjirkijidie mah 
leah veeljesovveme 

Saemiedigkie veeljemeilledahkem dååste 
ryöknemeveeljemeståvrojste, maereles 
dokumentasjovnigujmie. Daate lea lïhkebe 
buerkiestamme tjïelti perspektijvine kapihtelinie 2.4.3. 
Dan våarome edtja Saemiedigkien 
veeljememoenehtse luhpiedimmieprievieh darjodh 
gaajhkide dejtie tjirkijidie jïh sæjjasadtjide mah leah 
veeljesovveme. Veeljememoenehtsen lïhtsegh 
luhpiedimmieprievide nualan tjaelieh jïh 
Saemiedægkan seedtieh. Saemiedigkien 
veeljememoenehtse såårne 
ryöknemeveeljemeståvrojde, dejtie veeljeme tjirkijidie 
jïh sæjjasadtjide guktie veeljemistie sjïdti jïh beavna 
aaj reaktan bïjre luajhtasovvemem veeljemistie 
syökedh. Minngemes dah luhpiedimmieh bïejesuvvieh 
Saemiedægkan jååhkesjæmman. 

2.3 Veeljemedirektoraaten 
laavenjassh 
Gosse stoerredigkieveeljemem jïh tjïelteståvroe- jïh 
fylhkedigkieveeljemem tjïrrehte Veeljemedirektoraate 
åtna operatijven dïedtem faagedåarjoem vedtedh jïh 
systeemeteknihken dïedtem. Gosse 
saemiedigkieveeljemem tjïrrehte Saemiedigkiem 
dïedtem åtna faagedåarjoem vedtedh. 
Veeljemedirektoraate dan gaavhtan ajve formelle 
dïedtem veeljemeadministratijvesysteeme EVA:m 
evtiedidh jïh juhtedh. Dan sisnie aaj dïedte vaaksjodh 
tjïelth maehtieh systeemem eensilaakan nuhtjedh.  

Veeljemedirektoraate ij aalkoevistie faagedåarjoem 
tjïeltide faelieh saemiedigkieveeljemisnie, mohte 
Saemiedigkie maahta Veeljemedirektoraatem 
bïeljelidh jis leah maam akt dah viehkiem sijhtieh, aaj 
jis leah veeljemefaagen gyhtjelassi bïjre. 

2.3.1 EVA:n bïjre 

VVeeljemeadministrasjovnesysteeme EVA lea IT-
systeeme mij tjïeltide dåårje dej 
veeljemetjïrrehtimmesne, dovne tjïelteståvroe- jïh 
fylhkedigkieveeljeme, stoerredigkieveeljeme jallh 
saemiedigkieveeljeme. Naan unnebe konfigurasjovnh 
EVA:sne dorjesåvva saemiedigkieveeljemen åvteli. 
Dïhte sæjhta jiehtedh åajvahkommes EVA:m sjïehtesjidh 
saemiedigkieveeljemen mietie, dan nuelesne EVA:m 

sjïehtesjidh dejtie veeljemegievlide mah nuhtjie jïh mah 
laavenjassh ovmessie tjïelth utnieh.   

Idtji naan sjïere sjïehtesjimmide EVA:sne darjoeh 
saemiedigkieveeljemen 2021 åvteli, jis 2017-
veeljemem mohtede, mohte akte funksjovnaliteete 
nåhkehti, maam aarebi nuepiem veeljemebarkijidie 
vedti vuejnedh jis veeljijh gïeh 
stoerredigkieveeljemasse jïenestin aaj 
jïenestimmiereaktam utnin saemiedigkieveeljemasse. 
Veeljemedirektoraaten åadtjoeji veeljemisnie 2021 
voestes aejkien Saemiedigkien 
veeljemealmetjelåhkoem orre åålmegelæstoste 
Skaehtieetaatesne. Skaehtieetaate åtna bïevnesh jis 
tjaalasovveme Saemiedigkien 
veeljemealmetjelåhkosne goh sjaavohthvoeten 
bïevnesh, jïh idtji dan gaavhtan luhpiem 
Veeljemedirektoraatese vedtieh dam 
funksjovnaliteetem utnedh. Dïhte vaallah § 8 
mieriedimmie veeljemen bïjre  Saemiedægkan jeahta 
almetjelåhkoem byögkeles vuartasjæmman bïejedh.  

2.4 Tjïelti laavenjassh 
Tjïelth dïedtem utnieh praktihkeles tjïrrehtimmien 
åvteste saemiedigkieveeljemisnie. Tjïelth ovmessie 
laavenjassh utnieh veeljemetjïrrehtimmesne dan 
våarome man gellie saemieh leah tjaalasovveme 
almetjelåhkosne tjïeltesne. Tjïelten laavenjassh 
saemiedigkieveeljemisnie muana jis dah leah 
klassifiseereme goh mijnuse 30-tjïelte, plusse 30-tjïelte 
jallh ryöknemetjïelte. 

 
4 Bïhkedimmiej våarome lea bieleste bïevnesijstie 
Veeljemedirektoraaten bïhkedimmie 
saemiedigkieveeljemasse: 

Goere 2-2: Tjïelth saemiedigkieveeljemen råållaj 
mietie 

 
Illustrasjovne: Oslo Economics 

Mijnuse 30-tjïelth leah tjïelth gusnie unnebe enn 30 
saemieh almetjelåhkosne tjaalasovveme. Plusse 30-
tjïelth leah tjïelth gusnie unnemes 30 saemieh 
almetjelåhkosne tjaalasovveme. Ryöknemetjïelth leah 
tjïelth sjïere laavenjassigujmie 
saemiedigkieveeljemisnie. Fïerhtene dejstie 
veeljemegievlijste akte ryöknemetjïelte.  

Saemiedigkieveeljemisnie 2021 lij 278 mijnuse 30-
tjïelth jïh 78 plusse 30-tjïelth. Jeenjemes plusse 30-
tjïelth leah tjïelth noerhtene laantesne jïh stuerebe 
tjïelth åarjene laantesne. Åarjel-Nöörjen 
veeljemegievlie lea stööremes veeljemegievlie dovne 
låhkoe tjïeltijste jïh låhkoe saemijste gïeh leah 
almetjelåhkosne tjaalasovveme.  

Goere 2.1 tjïelti laavenjassh vuesehte ovmessie 
boelhkine. Goeren nuelesne lea laavenjassijste dejtie 
ovmessie tjïeltisåarhtide buerkiestamme, jïh aaj 
ovmessie prosessh jïh boelhkh 
saemiedigkieveeljemisnie buerkiestamme. Jïjnje dejstie 
prosedyjrebuerkiestimmijste faerhmeste gaajhkh dejtie 
golme tjïeltesåarhtide.4

https://valgmedarbeiderportalen.valg.no/aktuelt/veiledere
-for-sametingsvalg/  

https://valgmedarbeiderportalen.valg.no/aktuelt/veiledere-for-sametingsvalg/
https://valgmedarbeiderportalen.valg.no/aktuelt/veiledere-for-sametingsvalg/

Goere 2.1: Boelhkh jïh tjïelti laavenjassh veeljemetjïrrehtimmesne 

 
 

2.4.1 Mijnuse 30-tjïelth 

Mijnuse 30-tjïelth gaertjiedamme laavenjassh utnieh 
gosse saemiedigkieveeljemem tjïrrehtieh. Dah ajve 
dïedtem utnieh åvtelh bodti jïenestimmiem tjïrrehtidh, 
mohte eah jïenestimmide jïjtje ryöknh. Eah dah naan 
ryöknemem tjïrrehth jïh eah dah EVA:m nuhtjh 
veeljemetjïrrehtimmesne.  

Ryöjredimmieh 

Mijnuse 30-tjïelti ryöjredimmieh 
saemiedigkieveeljemasse leah åvtelhbodti 
jïenestimmiem ryöjredidh jïh soejkesjidh jïenestimmide 
seedtedh.  

Åvtelhbodti jïenestimmiem ryöjredidh lea tjïelte 
voestegh tjuara veeljemematerijaalem dængkodh jïh 
åvtelhbodti jïenestimmielokaaline illedh. Dan 
mænngan dah veeljemedïedtijh tjuerieh öörnedh 
guktie dah edtjieh jïenestimmieh dåastodh 
tjaalasovveme saemijste. Dïhte sæjhta jiehtedh rutijnh 
tseegkedh, gaskem jeatjah guktie edtja 
jïenestimmielokaalesne årrodh. Dah tjuerieh soejkesjidh 
gusnie jïenestimmiesïetelh edtjieh årrodh – jis dah 
edtjieh dejtie veedtjedh gosse veeljije båata jallh jis 
dah edtjieh veeljemebåvvesne årrodh. 
Jïenestimmiesïetelh maehtieh aaj tjåanghkenamme 
jïenestimmiesïeteletjomhpesne gosse veeljije dejtie 
åådtje, jallh dah ovmessie krirriej jïenestimmiesïetelh 
maehtieh tjïenestimmiesïeteletjomhpeste juakeme jïh 

 
5 Gosse jïeneste ålkoerïjhkesne vuj Svarlbardesne vuj Jan 
Mayenisnie sjïere njoelkedassh faamosne (gïehtjh § 43-5 
Mieriedimmie veeljemen bïjre Saemiedægkan). 

båvvesne joekedamme. Jïenestimmiesïeteletjomhpe lea 
lïhkebe buerkiestamme kapihtelisnie 3.1.2. Tjïelth 
tjuerieh aaj soejkesjidh jis jienebh jïenestimmiehbåvvh 
edtjieh saemiedigkieveeljemasse nuhtjedh jallh ajve 
akte. 

Tjuara aaj veeljemebarkijh lïerehtidh guktie dah 
edtjieh veeljijidie bïhkedidh gosse dah båetieh, jis dah 
edtjieh aktijve gihtjedh jis almetjh jïenestimmiereaktam 
utnieh saemiedigkieveeljemasse, guktie dah edtjieh 
jïenestimmieh dåastodh jïh mah dah dan mænngan 
jïenestimmide darjoeh.  

Jïenestimmieh dåastodh jïh seedtedh 

Mijnuse 30-tjïelth edtjieh gaajhkh jïenestimmieh 
seedtedh mah dah dåastoeh åvtelhbodti boelhkesne. 
Jïenestimmiesïetelidie edtjieh 
jïenestimmiesïeteleskuahpesne veeljemekåarhtine 
seedtesovvedh sjïere ålkoeskuahpesne.5 Ålkoeskuahpa 
edtja klaasem utnedh gusnie maahta 
veeljemekåarhtem vuejnedh bielelen skuahpam 
rïhpestidh. Daate daerpies juktie edtja jïenestimmiem 
dåhkasjehtedh åvteli ålkoeskuahpam rïhpestidh, jïh 
saemieveeljemeståvroe jallh ryöknemeståvroe 
buektiehtidh almetjem identifiseeredh jïh kroessem 
bïejedh reaktoe nommen lïhke almetjelåhkosne. 
Veeljemekåarhth veeljijidie edtjieh veeljijidie 
seedtesovveme åvteli åvtelhbodti jïenestimmieboelhke 
aalka. Jis ij veeljemekåarhtem påastesne åådtjeme 
jallh ij veeljije leah daam meatan vaalteme, tjuara 

tjïelte daam olkese tjaeledh jallh daam 
manuellelaakan dievhtedh veeljijidie 
veeljemelokaalesne.  

Mijnuse 30-tjïelte mij jïenestimmiem dååste edtja 
jïenestimmide seedtedh ryöknemetjïeltide dennie 
veeljemegievlesne gusnie veeljije lea almetjelåhkoen 
sïjse tjaaleme. Daate faamosne mohte ij jis veeljije 
leah tjaalasovveme plusse-30 tjïeltesne, dellie edtja 
jïenestimmiem dohkoe seedtedh.    

2.4.2 Plusse 30-tjïelth 

Plusse 30-tjïelth jienebh laavenjassh utnieh enn mijnuse 
30-tjïeltijste juktie dah edtjieh aaj åvtelhbodti 
jïenestimmieh dåastodh, jïh aaj veeljemedigkiem 
hööltedh jïh annjebodts ryöknemem tjïrrehtidh. Dïhte 
sæjhta jiehtedh dah edtjieh jïjtje 
saemiedigkieveeljemeståvroem utnedh jïh EVA:m 
nuhtjedh gusnie åvtelhbodti jïenestimmieh 
registreeredh jïh pryövedh.  

Seammaleejns goh mijnuse 30-tjïelth tjuerieh plusse 
30-tjïelth rutijnh öörnedh jïh tseegkedh åvtelhbodti 
jïenestimmielokaalesne, lissine jïenestimmiesïeteli 
dåastomem jïh seedtemem öörnedh.   

Pryöveme jïh registreereme åvtelhbodti 
jïenestimmijste 

Plusse 30-tjïelth tjuerieh åvtelhbodti jïenestimmiem 
registreeredh jïh pryövedh veeljijidie mah leah 
tjaalasovveme dej tjïeltesne. Pryövem jïenestimmijste 
sæjhta jiehtedh vaaksjodh jis tsiehkieh jååhkesjæmman 
jïenestimmeste leah deavhteme (dah tsiehkieh 
gååvnesieh spesifiseereme § 56 Mieriedimmie 
veeljemen bïjre Saemiedægkan). Dennie tsiehkesne 
sæjhta sjyöhtehke tsiehkie årrodh jis veeljije lea 
almetjelåhkosne tjaalasovveme. Tjïelth edtjieh 
gaervies gaajhkh åvtelhbodti jïenestimmine pryövedh 
åvteli kroesseme-almetjelåhkoem olkese tjaelieh 
laavvadahken veeljemebiejjien åvteli. 

Veeljemedigkie 

Plusse 30-tjïelth edtjieh parallelle 
stoerredigkieveeljeminie veeljemedigkiem öörnedh 
saemiedigkieveeljemasse. Jïenestimmie saemiedigkien 
veeljemedigkesne edtja årrodh seamma tïjje jïh sijjieh 
goh stoerredigkieveeljeme, mohte edtja dejtie göökte 
veeljemidie tjïelke sïerrene utnedh.  Edtja gaskem 
jeatjah jïjtse buertieh gusnie kroessem bïejedh jïh jïjtse 
veeljemegeegkh årrodh. 

Veeljemedigkesne saemiedigkieveeljemisnie edtja 
paehperealmetjelåhkoem olkese tjaeledh (aaj gohtje 
kroessemealmetjelåhkoem) gusnie 
veeljemedigkiejïenestimmieh edtja kroessem bïejedh. 
Tjïelth jïjtje veeljieh guktie dah sijhtieh 
kroessemealmetjelåhkoem distribueeredh 
jïenestimmiegïevlide.  

Jïenestimmieh maehtieh dåastodh goh sïejhme 
veeljemedigkiejïenestimmieh kroessebiejeminie 
veeljemelokaalesne, jallh maehtieh aaj dejtie 
dåastodh kroessebiejemen bielelen 
veeljemelokaalesne jïh dan minngelen dejtie pryövedh 
jarngesne. Jïenestimmiedåastomen prosesse lea mahte 
seammalaakan goh jïenestimmiedåastome åvtelhbodti 
jïenestimmieboelhkesne. Gosse tjïelte åtna 
almetjelåhkoe veeljemelokaalesne, dellie veelijen 
nommen baalte kroessem beaja almetjelåhkosne  jïh 
jïjtje jïenestimmiesïeteleskuahpam geegken sïjse beaja. 
Jis tjïelte veeljie ij almetjelåhkoem utnieh fïerhtene 
gievline, veeljemebarkije jïenestimmieskuahpam beaja 
ålkoeskuahpan sïjse, ektine veeljemekåarhtine. Veeljije 
dellie jïjtje ålkoeskuahpam geegken sïjse beaja. 

Jïenestimmieståvroe edtja jïjtje tjåanghkoegærjam 
utnedh saemiedigkieveeljemasse. Saemiedigkie 
tjåanghkoegærjam muana jïh tjïelth manuellelaakan 
dejtie tjaelieh.  

Annjebodts ryökneme 

Plusse 30-tjïelth dïedtem utnieh dam annjebodts 
ryöknemem jïenestimmijste darjodh jïjtje tjïelteste, jïh 
dam EVA:se registreeredh. Ryöknemen njoelkedassh 
leah dah seamma goh jeatjah veeljeminie. Dïhte 
sæjhta jiehtedh annjebodts ryökneme åvtelhbodti 
jïenestimmijste edtja aelkedh minngemes njieljie 
tæjmoeh åvteli jïenestimmiem orreje, jis maahta daam 
darjodh jïh ij prinsihpi vööste barkedh tjeakoes 
veeljemi bïjre. Annjebodts ryökneme 
veeljemedigkiejïenestimmijste edtja aelkedh dan varki 
mij gåarede mænngan gaajhkh jïenestimmieh leah 
dååsteme saemiedigkieveeljemeståvrose. 

Saemiedigkieveeljemisnie gaajhkh jïenestimmieh 
manuellelaakan ryöknoe, dan gaavhtan ij EVA 
Skanning utnieh, guktie lea stoerredigkieveeljemisnie.  

Ryöknemeveeljemeståvrose seedtedh 

Dan varki dïhte annjebodts ryökneme lea gaervies jïh 
dåhkasjehteme, edtja jïenestimmieh 
ryöknemeveeljemeståvrose veeljemegievlesne 
seedtedh minngemes ryöknemasse. Dah mah edtja 
seedtedh leah: 

• fïereguhtene haeresne jïenestimmieh jïh 
jïenestimmiesïetelh mejtie leah veeljemedigkesne 
vadteme jïh dejtie mah leah åvtelhbodti vadteme 

• ålkoeskuahpah åvtelhbodti jïenestimmijste 
ålkoerïjhkesne jïh Svalbardesne jïh Jan 
Mayenisnie 

• signeereme tjaalege saemiedigkieståvroen 
protokolleste  

• kopijh klååkemijstie mah båateme 

Saemieveeljemeståvroe edtja materijellem seedtedh 
seenhtemes fearan gaskevåhkoen ts. 15. veeljemen 
mænngan. 

2.4.3 Ryöknemetjïelth 

Ryöknemetjïelth dïedtem utnieh ryöknemen åvteste dej 
veeljemegievlesne. Dah leah dah seamma laavenjassh 
goh plusse 30-tjïelth, men aaj åvtelhbodti 
jïenestimmide dåastoeh mijnuse 30-tjïeltijste jïh 
minngemosth ryökneme veeljemegievleste. Dah aaj 
veeljemesalkehtimmie veeljemegievlesne tjïrrehtieh. 

Minngemosth ryöknemen raajan ryöknemetjïelth utnieh 
seamma laavenjassh goh plusse 30-tjïelth. Dah sijhtieh 
lissine dåastodh, registreeredh jïh pryövedh jienebe 
låhkoem åvtelhbodti jïenestimmijste jeatjah tjïeltijste.  

Minngemosth ryökneme 

Minngemosth ryöknemisnie edtja ryöknemetjïelth 
åvtelhbodti- jïh veeljemedigkiejïenestimmieh ryöknedh 
gaajhkijste tjïeltijste gievlesne. Minngemosth ryökneme 
jïenestimmijste jïjtje tjïelteste jïh tjïeltijste vaenebe 30 

tjaalasovveme saemieh maahta iktesth aelkedh gosse 
dïhte annjebodts ryökneme gaervies. 

Veeljemesalkehtimmie 

Gosse dam minngemosth ryökneme gaervies jïh 
gaajhkide tjïeltide veeljemegievlesne dåhkasjahteme, 
dellie lea ryöknemetjïelti dïedte 
veeljemesalkehtimmiem darjodh. Dam EVA:sne 
darjoeh, seamma vuekine goh jeatjah veeljeminie. 

Gosse veeljemesalkehtimmiem tjïrrehtamme edtja 
sjyöhtehke dokumentasjovnh varki seedtesuvvieh 
Saemiedigkien veeljememoenehtsasse. Daate 
faerhmeste vihtiestamme kopije destie mah gærjan 
sïjse tjaaleme veeljemen bïjre 
(ryöknemeveeljemeståvroen tjåanghkoegærja), lissine 
jis klååkemh jïh tjaalegh dan veeljemen tjïrrehtimmien 
bïjre. 

Tjïelth ovmessie laavenjassh utnieh 

saemiedigkieveeljemen tjïrrehtimmesne. 

Daennie kapihtelisnie mijjieh lïhkebe 

vuartasjibie tjïelti dååjrehtimmieh 

saemiedigkieveeljemen tjïrrehtimmine jaepien 

2021. Bïhkedimmie lea dej boelhki mietie 

öörneme: ryöjredimmieh, åvtelhbodti 

jïenestimmie, veeljemebiejjie jïh ryökneme. 

Minngemes lahtestibie tjïelti dååjrehtimmieh 

veeljemeadministrasjovne-systeemine EVA.  

3.1 Ryöjredimmieboelhke 
Veeljemejaepesne majoriteete tjïeltijste aelkieh joe 
tsïengelen ryöjredidh. Barkoe jåhta goske åvtelhbodti 
jïenestimmie aalka. Veeljemisnie jaepien 2021 
åvtelhbodti jïenestimmie rïhpesti mïetsken 10.b.  

Ryöjredimmieboelhkesne edtja veeljemetjïrrehtimmiem 
soejkesjidh; tjuara veeljemebarkijh lïerehtidh, 
veeljemematerijaalh dangkodh jïh veeljemelokaalh 
mah edtja åvtelhbodti jïenestimmieboelhkesne 
nuhtjedh tjuara sjïehtesjidh.  

3.1.1 Tjïelti lïerehtimmien bïjre veeljemebarkijistie 

Mijjieh libie goerehtimmine tjïeltigujmie gihtjeme guktie 
dah dej veeljemebarkijh lïerehtieh. Jeenemes tjïeltijste 
utnieh jïjtje lïerehtimmietjåanghkoeh, gusnie 
veeljemebarkijh bïevnesh åadtjoeh guktie 
stoerredigkieveeljeme jïh saemiedigkieveeljeme 
edtjieh tjïrrehtidh, dan nuelesne guktie jïenestimmieh 
saemiedigkieveeljemasse edtjieh gïetedidh. 

Vååjnoes goh tjïelth eah dååjrehth veeljemebarkiji 
lïerehtimmiem goh haesteme, ij gan gosse 
saemiedigkieveeljemen bïjre gihtjebe. Guktie mijjieh 
bååstide båetebe kapihtelisnie 4 læjhkan dah tjïelth 
mielieh lïerehtimmiem buerebe sjïdteme jis dah jienebh 
lïerehtimmiematerijaalem utnieh sjïere 
saemiedigkieveeljemasse. 

3.1.2 Veeljemematerijaalen baahtsemen bïjre 

Saemiedigkie dïedtem åtna veeljemematerijaalem 
trygkedh jïh seedtedh. Daate aaj jïenestimmiesïetelh, 
veeljemekåarhth jïh ålkoeskuahpah. Dah leah lissine 
tjïelth mah sijhtieh maehtedh jeatjah 
veeljemematerijaalem dængkodh, vuesiehtimmien 
gaavhtan profileeremematerijaalh, seamma vuekien 
dah maehtieh stoerredigkieveeljemasse darjodh. 

Saemiedigkieveeljemisnie 2021 idtjin gaajhkh tjïelth 
dåastoeh jïenestimmiesïetelh åvteli åvtelhbodti 
jïenestimmieboelhke eelki. Dan raajan dah sïejhme 
jïenestimmiesïetelidie sijjesne dellie veeljijh tjuerieh 
daamhtaj jïenestimmiesïetelh nuhtjedh. Daah leah 
jïenestimmiesïetelh mah ussjedamme veeljijidie mah 
leah tjaalasovveme jeatjah veeljemegievlesne enn 
dennie veeljemegievlesne gusnie dah jïenestieh. Dejnie 
sïejhme jïenestimmiesïetelinie tjåådtje ajve krirriej 
nommh, dan gaavhtan ij veeljije maehtieh 
persovnejïenestimmieh vedtedh.  

Jïjnjh tjïelth jiehtieh dejstie suajmanimmijste dovne 
frustrasjovnem jïh ovvihtiesvoetem sjïdtin. Jeenjemes 
tjïelth læjhkan eah mïelh suajmanimmie jïenestimmiem 
baajnehti. Tjïelth leah læjhkan tjoereme laejhtehks 
gyhtjelassh vaestiedamme veeljijistie gïeh ussjedin 
mannasinie idtjin dah sïejhme jïenestimmiesïetelh 
gååvnesh. Dïhte lea aaj tjïelth mah bievnieh dah leah 
orreme veeljijh gïeh idtjin jïenesth dej sïejhme 
jïenestimmiesïeteligujmie. Dïhte lea ovvihties jis dah 
sjyöhtehke veeljijh bååstide böötin mænngan 
jïenestimmieboelhkesne.  

Jïenestimmiesïeteletjomhpen åtnoe 

Orre saemiedigkieveeljemisnie 2021 lij dah leah 
jïenestimmiesïeteletjomhph tjïeltide seedteme. 
Jïenestimmiesïeteletjomhpe lea skuahpa man sisvege 
lea jïenestimmiesïetelh gaajhki krirriej jallh dåehkiej 
åvteste mah leah meatan veeljemisnie. Veeljije edtja 
dellie dejtie sïetelidie olkese skuahpan sistie vaeltedh 
åvteli dah dan krirrien jïenestimmiesïetelem mïsse 
sæjhta jïenestidh jïenestimmiesïeteleskuahpan sïjse 
biejieh. Aarebe veeljemisnie dellie tjïelth leah 
jïenestimmiesïetelidie fïerhten krirrien åvteste 
åådtjeme. 

Saemiedigkie jorkesimmiem nænnoestamme dan 
våarome dïjrh naan tjïeltijste. Eah tjïelth sïemes jis 
åtnoe jïenestimmiesïeteletjomhph lea buerebe. Dah 
gïeh sijhtieh jïenestimmiesïeteletjomhph mielieh destie 
aelhkebe sjïdtedh krïevemh gïetedidh 
jïenestimmiesïetelh utnedh ovmessie gïeline, jïh 
aelhkebe jïenestimmiesïeteletjomhph gosse eah 
veeljemelokaalh utnieh sjïere veeljemebåvvh 
saemiedigkieveeljemasse. Dah gïeh laejhtehks 
jïenestimmiesïeteletjomhpide jiehtieh dah åadtjoeh 
dïjrh veeljijistie gïeh dååjrehtieh dïhte lea “mujvies” 
loetedimmie. Jïenestimmiesïeteletjomhpine veeljijh 
tjuerieh dan jïjnjh aarkh jïh skuahpah gïetedidh.  

3. Tjïelti dååjrehtimmieh saemiedigkieveeljemen 2021 
tjïrrehtimmine 



Tjïelti dååjrehtimmieh saemiedigkieveeljemen 2021 tjïrrehtimmeste  15 

Jïenestimmiesïeteli kvaliteete/hammoeh 

Veeljeme Saemiedægkan fïerhten njealjeden jaepien 
tjïrrehte seamma aejkien goh stoerredigkieveeljeme, 
jïh tjïelth sijhtieh dah veeljemh edtja seammavyörtegs 
dååjrehtidh. Vihkeles lea materijaalen kvaliteete lea 
seammalaakan, jïh gellie tjïelth leah negatijve vuekine 
jïenestimmiesïeteli kvaliteetem jïh hammoem båasarin. 

Naan tjïelth mielieh dïhte saemiedigkieveeljemen 
sïejhme jïenestimmiesïetele lea vuekine hammoedamme 
mij ij vååjnoes profesjonellelaakan dorjeme, jïh gellie 
leah hammoedimmiem dehtie gåaroes 
jïenestimmiesïetelistie båasarin. Dïhte gåaroes 
jïenestimmiesïetele saemiedigkieveeljemisnie 2021 lij 
gåaroes paehpere gusnie ij maam akt lij tjaaleme. 
Ryöknemetjïelth bievnieh dan gaavhtan stoerre bielie 
veeljijistie leah miste guarkeme dam gåaroes 
jïenestimmiesïetelem, jïh nuhtjieh dam goh skuahpa 
jïenestimmiesïetelen bïjre. 

3.1.3 Veeljemelokaali hammoedimmie jïh 
organiseereme 

Ij daan biejjien gååvnesh naan njoelkedassh guktie 
edtja jïenestimmielokaalide hammoedidh guktie 
jïenestimmiem sjïehtedidh stoerredigkieveeljemisnie jïh 
saemiedigkieveeljemisnie.  

Faatoes njoelkedassh darjoeh veeljije dååjrehtimmie 
jïenestimmeste maahta dan soe joekehts årrodh 
tjïelteste tjïeltese. Aktene bielesne tjïelth gååvnesieh 
gusnie jïjtje veeljemebovvh saemiedigkieveeljemasse, 
gusnie jïenestimmiesïetelh gååvnesieh. Mubpene 
bielesne tjïelth gååvnesieh gusnie veeljije jïjtje tjuara 
gihtjedh jis jïenestimmiesïetelidie 
saemiedigkieveeljemasse åadtjodh. Dej gaskem jïjnjh 
ovmessie sjïehtedimmieh gååvnesieh. Naan 
jïenestimmiesïeltelidie biejieh sjïere buertesne, guktie 
veeljije maahta dejtie meatan vaeltedh bovvese, naan 
veeljijh gihtjie gosse veeljemelokaalese båetede jis 
dah edtjieh saemiedigkieveeljemasse jïenestidh, 
mearan jeatjah gyhtjelassem gihtjedh gosse veeljije 
båata jïh jïeneste.  

Mearan naan tjïelth mielieh hijven jis sijjie gååvnese 
voenges sjïehtedimmide, jeatjah ohtselieh tjïelkebe 
njoelkedassh jïh raerieh guktie byöroe 
veeljemelokaalide hammoedidh guktie buerie 
tjïrrehtimmiem vaarjele saemiedigkieveeljemistie 
seamma aejkien goh stoerredigkieveeljeminie. 

3.2 Åvtelhbodti jïenestimmieboelhke 
Veeljemisnie 2021 åvtelhbodti jïenestimmiem rïhpesti 
mïetsken 10.b. Åvtelhbodti jïenestimmieboelhke lij 
skïereden 10.b. raajan, mij lea bearjadahke 
veeljemebiejjien åvteli.  

3.2.1 Jïenestimmien, -dåastome jïh -seedteme 

Dah tjïelth leah ovmessie vuekieh veeljeme guktie dah 
veeljemelokaalide öörnin, jïh gellie tjïelti haesteme 
leah guktie dah edtjieh vihtiestidh veeljijh 
saemiealmetjelåhkosne bïevnesh åadtjoeh dah aaj 
maehtieh saemiedigkieveeljemasse jïenestidh. 

Aarebi saemiedigkieveeljeminie veeljijebarkijh 
jïenestimmiedåastoemisnie åadtjoejin dïjrem EVA:sne 
gosse veeljije gie stoerredigkieveeljemisnie jïenesti aaj 
jïenestimmiereaktam utni saemiedigkieveeljemisnie. 
Daate dïjre gaatoeli 2021-veeljemisnie bielelen 
bïevnesh dan bïjre. Veeljemebarkijh gïeh 
lïerehtimmiem åådtjeme dan notifikasjovnen bïjre 
dellie dååjrehtin dah håmpalin gosse notifikasjovne lij 
båarhte, jïh båasarin guktie dah daelie bööremes 
edtjin saemiedigkieveeljemen bïjre bïevnedh. 

Gosse dïjre gaatoeli dellie naan tjïelth veeljin gaajhkh 
veeljijh gihtjedh jis dah aaj edtjieh 
saemiedigkieveeljemisnie jïenestidh. Eah lin naan 
dåeriesmoerh dejnie jeenjesidie mohte naan veeljijh 
negatijve vuekine gyhtjelassem vaestiedin. 

Jïenestimmiedåastome veeljemelokaalesne 

Gosse veeljije edtja jïenestidh 
saemiedigkieveeljemisnie edtja dïhte 
veeljemebovvesne jïenestimmiesïetelem bïejedh 
jïenestimmiesïeteleskuahpan sïjse. 
Jïenestimmiesïeteleskuahpam jïh veeljemekåarhtem 
buakta jïenestimmiedåastoejasse gïe 
jïenestimmiesïeteleskuahpam jïh veeljemekåarhtem 
ålkoeskuahpan sïjse beaja. Maam dan mænngan 
jïenestimmine deahpede jeerehte mij såarhtide tjïeltide 
gusnie jïenestimmiem vadtede, jïh mij tjïeltesne 
veeljeme lea tjaalasovveme. Daate lea lïhkebe 
buerkiestamme kapihtelisnie 2.4. 

Tjïelti haesteme lea eah gaajhkh veeljijh utnieh 
veeljemekåarhtem meatan veeljemelokaalese. 
Veeljemebarkijh maehtieh orre veeljemekåarhtem 
olkese tjaeledh, mohte rïektesisnie gellie 
veeljemelokaalh eah dam nuepiem utnieh. Dellie 
vuekie sjædta dah gïeh jïenestimmiedåastoemisnie 
tjahkasjieh gïetine daerpies bïevnesh tjaelieh jïh dam 
gïetine tjaaleme veeljemekåarhtem jïh 
jïenestimmiesïetelem ålkoeskuahpan sïjse biejieh. 
Mubpie vuekie lea stoerredigkieveeljemekåarhtem 
nuhtjedh sijjeste jis veeljije åtna daam meatan. 

Jïenestimmiedåastome dåastometjïeltesne 

Dovne gïetetjaeleme veeljemekåarhth jïh gosse 
båastoeh veeljemekåarhth utnieji haestiejin gosse 
dåastometjïelth registreerin jïh voejhkelamme 
jïenestimmien tjïrrehtin. Jïjnjh tjïelth leah dåeriesmoerh 
åtneme dejtie gïetetjaeleme veeljemekåarhtide 
lohkedh, jïh gellien aejkien bïevnesh faatoes 
veeljemekåarhtine. Veeljemebarkijh dåastometjïeltine 
tjoerin dellie “detektijvebarkoem” darjodh gosse 

voejhkelin almetjem identifijeeredh gie lea 
jïenestamme, jïh mij tjïeltesne dïhte lea 
almetjetjaalasovveme.  

Stoerredigkieveeljemen veeljemekåarhtine haesteme 
sjædta jïenestimmiesïetele maahta båetedh båastoeh 
tjïeltese. Jis datne leah tjaalasovveme 
saemiedigkiealmetjelåhkosne Hamarisnie, jïh 
Tråantesne jïenesth dellie Hamar tjïelte tjåådtje goh 
adressaate stoerredigkien veeljemekåarhtesne, 
mearan saemiedigkieveeljemasse tjåådtje Oslo. Dïhte 
dan gaavhtan Hamar lea mijnuse 30-tjïelte. 
Hamarisnie tjuerieh veeljemebarkijh skuahpam 
rïhpestidh åvteli dah vueptiestieh jïenestimmiem 
tjuerieh Oslose seedtedh, mij lea ryöknemetjïelte 
Åarjel-Nöörjen veeljemegievlesne.  

Goerehtimmieh mejtie mijjieh libie tjïrrehtamme mijnuse 
30-tjïeltigujmie vuesiehtieh eah dah tjïelth raakte 
daejrieh dej barkoste haestemh sjidtieh mubpide. 
Mijnuse 30-tjïelth mejtie mijjieh leah goerehtamme 
jiehtieh dah maehtieh åvtelhbodti jïenestimmieh 
gïetedidh jïh mubpide seedtedh, mohte sæjhta 
fïnkesidh goerehtidh gåabph dah edtjieh dejtie 
jïenestimmide seedtedh. Dah sijhtieh 
adresseregisteerem guktie aelkebe sjædta ohtsedidh 
mij tjïeltide dah edtjieh jïenestimmiem seedtedh jïh mij 
adressese. 

Joekehts prosedyjrh 

Mij lea ektiedamme dåeriesmoeride 
jïenestimmiedåastovinie jïh jïenestimmide seedtedh, 
jienebh tjïelth buerkiestieh goh dåeriesmoere gosse 
lea joekehts prosedyjrine stoerredigkieveeljemen jïh 
saemiedigkieveeljemen gaskem. Buerkeste goh 
haestemh veeljemebarkijidie jïh maahta negatijven 
vuekine veeljijidie daajedidh saemiedigkieveeljeme 
jeatjah vuekine tjïrrehtidh. Naan tjïelth buerkiestieh dej 
veajkoej bïjre gusnie veeljijh, dan mietie maam 
dååjrehtamme veeljemelokaalesne, jiehtieh dah leah 
saemiedigkieveeljemem dååjrehtamme goh 
unnebevyörtegs tjïrrehtamme. Dïhte leah 
vuesiehtimmien gaavhtan veeljijh mah båasarin 
stoerredigkieveeljemen jïenestimmiesïetelem rïekte 
steempelde jïh geegken sïjse beaja, mohte 
saemiedigkieveeljemen jïenestimmiesïetelem skuahpan 
sïjse beaja, steempelen namhtah.  

Mubpie bielesne aaj jïjnjh tjïelth mah jiehtieh 
stoerredigkieveeljeme jïh saemiedigkieveeljeme leah 
göökte ovmessie veeljemh mej ovmessie karakteristihkh 
utnieh, mestie sjyöhtehke dah leah naan joekehts 
guktie dah edtjieh dejtie veeljemidie tjïeltine 
tjïrrehtidh.  

 
6 
https://www.skatteetaten.no/presse/nyhetsrommet/valgman
ntallet-til-sametingsvalget-vil-bli-rettet/ 

3.2.2 Konsekvensi bïjre jis fiejlieh 
veeljemelåhkosne 

Saemiedigkieveeljemen tjïrrehtimmesne jaepien 2021 
Saemiedigkie vueptiesti, mænngan dah veedtjin dam 
minngemosth veeljemealmetjelåhkoem, almetjelåhkoem 
lij ovellies. Sïjsebïeljelimmieh mah leah boelhkesne 
snjaltjen 2019 raejeste ruffien 2021 raajan dorjeme 
idtjin lin almetjelåhkosne tjaalasovveme. Dïhte 263 
almetjh faerhmeste dejnie ovmessie veeljemegievline. 
Vijrebe lin mahte 200 almetjh mah leah 
Saemiedigkien almetjelåhkoen sistie bïeljelamme 
læjhkan meatan almetjelåhkosne. Dah fiejlieh 
almetjelåhkosne lij fiejleste gosse dah tjaalasovveme 
bïevnesh migreeredin orre systeemese 
Skaehtieetaaten luvnie. Saemiedigkien 
veeljemealmetjelåhkoe lij ij gan reaktoe juakeme dej 
veeljemegievliej mietie mah faamosne. Dah aaj 
vueptiestin 25 almetjh lin Saemiedigkien 
veeljemealmetjelåhkosne, mohte idtjin lin meatan 
Saemiedigkien veeljemealmetjelåhkosne 
Skaehtieetaateste. Læstoen gïehtjedimmien mænngan 
dellie lea gaavneme dah sjyöhtehke njoelkedassi 
mietie veeljemelaakevedtemen mietie eah dah edtjh 
Saemiedigkien veeljemealmetjelåhkose inkludeeredh. 6 

Fiejliem Skaehtieetaatesne gaavni giesien 2021. Dïhte 
lij gaertjiedamme vierhtieh mah meehtin meatan 
årrodh fiejliem staeriedidh. Konsekvense sjïdti 
minngemosth almetjelåhkoe lij gaervies mïetsken 18.b., 
8 biejjiej mænngan dïhte lij rïhpestamme åvtelhbodti 
jïenestimmieh vedtedh.  

Dah tjïelth idtjin åadtjoeh bïevnesh fiejlien bïjre 
almetjelåhkosne gosse dam vueptiestin, dah idtjin 
bïevnesh åadtjoeh dan bïjre idtji fiejliem staeredh 
åvteli åvtelhbodti jïenestimmiem rïhpesti. Bïevnesh dan 
bïjre dah lin fiejlieh almetjelåhkosne lij Saemiedigkien 
nehtesæjrojne mïetsken 13.b. bæjhkoehtamme, men 
læjhkan jïjnjh tjïelth bievnieh dah åadtjoejin bïevnesh 
fiejlien bïjre medijen tjïrrh. 

Dïhte lea jïjnjh tjïelth mah dïsse tjuvtjiedieh jïjnje 
almetjidie maehtieh årrodh persovneles jïh gïerve 
aamhtese jis dah leah saemiedigkiealmetjelåhkosne 
tjaalasovveme saemiedigkieveeljemasse. Dïhte mij lea 
deahpadamme leah ovlæhkoen deahpadimmieh 
veeljemelokaaline gusnie almetjh mah darhke edtjieh 
almetjelåhkosne tjaalasovveme idtjin lin 
almetjelåhkosne, jïh dåastoeh deahpadimmiem 
utniejin. 

Almetjelåhkoen fiejlie destie maahta aaj sjïdtedh 
jïenestimmieh gåarhmede lin heajhtasovveme. Guktie 
buerkiestamme kapihtelisnie 2.4 lea naemhtie 
saemiedigkieveeljemen jïenestimmieh eah rïekte 

pryöveme, guktie jïenestimmide dorje 
stoerredigkieveeljemasse. Jeenjemes tjïelh 
jïenestimmieh tjöönghkieh naan biejjieh åvtelbodti 
jïenestimmieboelhkesne, åvteli dah dejtie gïehtjedieh 
jïh stuerebe låhkoem jïenestimmide dåhkasjehtedh. 
Dah tjïelth mejgujmie mijjieh libie soptsestamme 
vuertiejin, ovvoerkes, jïenestimmide pryövedh goske 
fiejliem almetjelåhkosne lin staeriedamme. Jïjnjh 
læjhkan ussjedin idtji lij nuepie naan tjïelth leah 
jïenestimmide pryöveme boelhkesne åvteli fiejliem 
staeriedi,  dejnie nuepine jïenestimmieh gåarhmede 
leah heajhtasovveme. Ibie mijjieh maehtieh daam 
vihtiestidh daate lea deahpadamme. Dïhte aaj 
naemhtie jis naan jueriedisnie jis akte almetje 
jïenestimmiereaktam åtna veeljemisnie, dellie 
jïenestimmiem edtja viht pryövedh gosse ryöknemem 
aalka. Daate mekanisme edtja heerredh jïenestimmieh 
gåarhmede heajhtasuvvieh.  

3.3 Veeljemebiejjie(h) 
Saemiedigkieveeljemen veeljemebiejjie jaepien 2021 
lij skïereden 13.b., lissine dah tjïelth maehtieh veeljedh 
veeljemedigkiem hööltedh aaj skïereden 12.b. 
Jïenestimmie veeljemebiejjien jeerehte 
åvtelhbodtiboelhkeste naan suerkine, jïlhts dïhte mahte 
seammalaakan. Bïevnesh mah bååstide tjïeltijste 
åådtjeme tjïrrehtimmien veeljemebiejjesne vuj 
veeljemebiejjine leah åajvahkommes dah seamma 
tsiehkieh goh åvtelhbodti jïenestimmieboelhkesne; 
veeljemelokaali hammoeh, jïenestimmiesïeteli 
kvaliteete jïh jïenestimmien /-dåastomen rutijni bïjre.  

Lissine gellie tjïelth båasarin dah tjoerin 
paehperealmetjelåhkoem veeljemebiejjesne nuhtjedh. 
Dam dååjrehtin goh ovdaerpies löövles barkoem, jïh 
gellie tjïelth skreejrieh byöroe nuepie gååvnese 
elektronihkeles vuekiem almetjelåhkosne kroessedh aaj 
veeljemedigkesne.  

3.4 Ryöknemeboelhke 
Saemiedigkieveeljemen tjïrrehtimmesne dovne plusse 
30-tjïelth jïh ryöknemetjïelth annjebodts ryöknemem 
darjoeh, mearan minngemosth ryöknemem 
ryöknemetjïelth darjoeh. Mijjieh edtjebe tjïelti 
dååjrehtimmieh ryöknemen bïjre lïhkebe vuartasjidh. 

3.4.1 Jïenestimmieh ryöknedh 

Tjïelti barkoe ålkoeskuahpah tsaekedh jïh seedtedh 
målsoehtieh. Daate haestemh skaepiedieh dejtie 
tjïeltide mah edtjieh jïenestimmieh pryövedh, 
registreeredh jïh ryöknedh. Ryöknemetjïelth 
veeljemegievline gusnie jïjnjh tjïelth sjïere buerkiestieh 
guktie dah leah dåastome jïjnjh ovmessie såarhth 
ålkoeskuahpah ovmessie klaeriejgujmie, jïh daamhtaj 
gïerve lohkedh manuelle tjaaleme veeljemekåarhth. 
Jïjnjh ryöknemetjïeltijste buerkiestieh dïhte lea dan soe 

jïjnjh vierhtieh kreava gaajhkide jïenestimmieh mejtie 
åådtjeme gïehtjedidh, jïh jïjnjebarkoe 
lissiekompensasjovneste vierhtieh vaalta mah dah 
åadtjoeh barkose jïenestimmieh 
saemiedigkieveeljemasse gïetedidh. 

Dïhte lij lissiebarkoe naan tjïeltine tjïrrehtimmine 
annjebodts ryöknemisnie. Joekehts dååsteme 
jïenestimmieseedtemisnie lea stööremes 
veeljemegievline gusnie jeenjemes tjïelth. Oslon tjïelte 
jïh Åarjel-Nöörjen veeljemegievlie dååjrehtin jienebh 
dåeriesmoerh juktie Saemiedigkie fiejlie bïevnesh 
seedti adressen bïjre seedtemidie Oslo tjïeltese.  

Naan tjïelth daamhtaj lin bïeljelamme orre plusse 30-
tjïeltijste mah gellie aejkien lin pryöveme 
Saemiedigkiem jallh Veeljemedirektoraatem bïeljelidh 
jïh idtjin dejnie lyhkesh. Gosse naan tjïelth dejnie 
vuekien nåhtasuvveme – goh åtnoedåarjojne – 
maahta jiehtedh illedahke gosse aktöörh mah dïedtem 
utnieh eah leah jaksoes, mohte aaj iemie 
laavenjostemem ohtsedidh tjïelti gaskem gosse 
veeljemem tjïrrehtieh. 

3.4.2 Tjåanghkoegærjaj bïjre 

Tjåanghkoegærjide protokollem tjaala veeljemistie jïh 
tjïelth mij veeljemedigkiem tjïrrehtieh edtjieh daam 
tjaeledh. Naan tjïelth jiehtieh dïhte lea daerpies 
saemiedigkieveeljemen tjåanghkoegærjide 
gïehtjedidh guktie dejtie jienebe tjyölkehke darjodh jïh 
aelhkebe guarkedh. Daate lea aarebi stoerredigkien 
tjåanghkoegærjide dorjeme.  

3.4.3 Jïenestimmiesïetelh seedtedh 

Saemiedigkieveeljemen tjïrrehtimmesne 2021 medijh 
soptsestin fïjnemi bïjre gosse 
saemiedigkiejïenestimmide seedtin. Mijjieh libie 
tjïeltide gihtjeme guktie dah prosessem dååjrehtin dan 
jïenestimmieseedtemen bïjre. Dah leah vaenie jallh ij 
naan tjïeltijste mah daam dååjrehtin goh haesteme. 
Tjïelti dååjrehtin dejtie fïjnemidie lin påasten gaavhtan 
jïh ij lij tsiehkieh tjïeltesne. 

3.5 Tjïelti dååjrehtimmieh EVA:n 
åtnojne 
EVA lea dïhte systeeme veeljemeadministrasjovnen 
åvteste maam Nöörjesne nuhtjie. Gosse EVA:n åtnoen 
bïjre soptseste saemiedigkieveeljemisnie naan tjïelth 
dååjrehtieh EVA hijvenlaakan jåhta, mohte jeatjah 
tjïelth dååjrehtieh ij EVA leah sjyöhtehkelaakan 
hammoedamme saemiedigkieveeljemasse.  

3.5.1 Jïenestimmiej registreeremen bïjre 

Naan ryöknemetjïelth buerkiestieh dïhte lea goh 
ovdaerpies gïerve prosesse jïenestimmieh mijnuse 30-
tjïeltijste EVA:se registreeredh. Dah mielieh 
registreereme kreava ovdaerpies jïjnjh operasjovnh jïh 

jïjnjh dïedtelimmieh. Tjïelth tjuerieh voestegh 
stoerredigkieveeljemen veeljemegievliem veeljedh 
gustie jïenestimmie båata, dan mænngan dah tjuerieh 
tjïeltem veeljedh gustie jïenestimmie båata, åvteli dah 
minngemosth maahta veeljijem ohtsedidh 
almetjelåhkosne. Tjuerieh dam prosessem göökth 
darjodh – maam dah dååjrehtin lea ovdaerpies – 
akten aejkien gosse jïenestimmiem registreeredh jïh 
mubpesth gosse daam dåhkasjehtieh jïh 
almetjelåhkose kroessem bïejedh.  

Vijrebe dah tjïelth gegkiestieh buerebe 
ohtsedimmiefunksjovnem almetjelåhkosne EVA:sne. 
Tjïelth maehtieh ajve ohtsedidh almetjelåhkosne 
fïereguhtene tjïeltesne. Dan gaavhtan veajkoej gusnie 
ovtjïelkes gustie jïenestimmie båata, guktie 
kapihtelisnie 3.2.1 buerkiestamme, minngiegietjesne 

tjïelte tjuara gaajhki tjïelti almetjelåhkojne ohtsedidh 
abpe veeljemegievlesne. 

3.5.2 EVA:m nuhtjedh gosse ryöknedh 

Gosse jïenestimmieh edtjieh ryöknedh jïh EVA:se 
registreeredh dellie jïjnjh tjïelth mah mielieh dïhte 
haestemh skaepede juktie saemiedigkieveeljemisnie 
lea jïjnjh ryöknemekategorijh mah eah nuhtjh. 
Haestemh sjidtieh gosse eah plusse 30-tjïelth eksplisitte 
vuekine bïejh nullem kategorijidie jïenestimmieh 
namhtah. Jïlhts ij ryökneme gaervies tjïelte maahta 
læjhkan dam seedtedh vååjnoes goh gaerviehtamme 
ryökneme ryöknemetjïeltese. Ryöknemetjïelti 
dåeriesmoere lea dah faatoes nulle-katogorijide mah 
dorje dah eah maehtieh dam minngemosth ryöknemem 
tjïrrehtidh. Dan gaavhtan ryöknemetjïelth tjoerin rïekte 
veeljemedïedtijem tjïeltine bïeljelidh guktie dah 
meehtin fiejliem staeriedidh. 

Åvteli kapihtelisnie mijjieh libie vuartasjamme 

mah haestemh tjïelth leah dååjrehtamme 

saemiedigkieveeljemen tjïrrehtimmesne 2021. 

Daennie kapihtelisnie mijjieh lïhkebe 

vuartasjibie tjïelti vuarjasjimmide 

lïerehtimmijste, bïevnesijstie jïh utnijedåarjoste 

mejtie dah leah Saemiedigkeste jïh 

Veeljemedirektoraateste åådtjeme, jïh aaj guktie 

tjïelth dååjrehtieh laavenjassejuekemem 

barkosne saemiedigkieveeljeminie. 

4.1 Tjïelti vuarjasjimmie 
lïerehtimmeste 
Aarebi veeljeminie leah Saemiedigkie jïh Veeljeme-
direktoraate laavenjosteme lïerehtimmien bïjre 
tjïeltide. Rïektesisnie dah leah nemhtie dorjeme, dah 
leah tïjjem åtneme saemiedigkieveeljemen bïjre 
bïevnedh Veeljemedirektoraaten 
lïerehtimmietjåanghkosne stoerredigkieveeljemen 
tjïrrehtimmien bïjre. Koronapandemije 
Veeljemedirektoraatem heerri fysiske 
lïerehtimmietjåanghkoeh öörnedh 2021. Goh 
alternatijve Veeljemedirektoraate filmh  öörni 
stoerredigkieveeljemen bïjre, mohte idtjin gan 
Veeljemedirektoraate vuj Saemiedigkie öörnh filmh 
sisveginie saemiedigkieveeljemen bïjre.  

Tjïelth mah utnieh veeljemedïedtijh dååjrehtimmine 
saemiedigkieveeljemen tjïrrehtimmeste bievnieh dah 
tuhtjieh dejtie aarebi fysiske lïerehtimmie-
tjåanghkojde lin nuhteligs, boelhkine 
saemiedigkieveeljemen bïjre. Jïlhts 
lïerehtimmietjåanghkoeh eah leah gaajhkh 
vaestiedassh tjïeltide vadteme saemiedigkieveeljemen 
gyhtjelasside, dah leah vihkeles måjhtajehteme jïh 
haarjanimmie. Tjåanghkosne aaj tjïelth åadtjoeh 
mubpieh tjïelth gaavnesjidh jïh dååjrehtimmieh 
dejgujmie juekedh. Ij daam nuepiem daan jaepien 
veeljemisnie lij. 

4.1.1 Bïhkedimmiematerijaalen baahtseme 

Dah praktihkeles konsekvensh gosse 
lïerehtimmietjåanghkojde faatoes lin stööremes dejtie 
unnebe dååjrehtamme veeljemedïedtijidie, jïh 
veeljemedïedtijh tjïeltine mah leah råållam 
jorkesamme saemiedigkieveeljemi 2017 raejeste 
2021 raajan, sjïere dejtie mah jorkesin mijnuse 30-
tjïelteste plusse 30-tjïeltese.  

Saaht jis lïerehtimmietjåanghkojde öörnie tjïelth 
gegkiestieh jienebe praktihkeles 
lïerehtimmiematerijaalh edtjieh Saemiedigkien vuj 
Veeljemedirektoraaten nehtesæjrojne gååvnesieh. Aaj 
jienebh gïeh tjuvtjiedieh dejtie animeereme filmh 
mejtie Veeljemedirektoraate lea dorjeme mah rutijnh 
stoerredigkieveeljeminie vuesiehtieh, jïh dah 
gegkiestieh seammalaakan materijaalh mah 
saemiedigkieveeljemem vuesiehtieh. 

Tjïelth aaj jeahteme vihkeles dah filmh vuesiehtieh 
våaromen rutijnebïhkedimmieh jïh jienebh jis dah 
edtjieh nuhteligs årrodh tjïelti lïerehtimmesne.  

Daan biejjien bïhkedimmieh jïh teemaartihkelh 
saemiedigkieveeljemasse gååvnesieh dovne 
veeljemebarkijeportaalesne jïh Saemiedigkien 
nehtesæjrojne. Bïhkedimmide ruffien minngiegietjien 
bæjhkoehtamme. Mijjen vååjnoe soptsestallemen 
mænngan tjïeltigujmie idtjin gaajhkh tjïelth dejtie 
bïhkedimmide demtieh. Dah leah aaj tjïelth mah 
jiehtieh bïhkedimmieh fer seente böötin jis dah edtjin 
nuhteligs årrodh dej interne lïerehtimmesne 
veeljemebarkijidie. 

Tjïelth mah eah vaestiedassh åådtjeme dej 
gyhtjelasside dan byjjes lïerehtimmiematerijaalen tjïrrh 
leah sïejhmelaakan kraannatjïeltem bïeljelamme mah 
dah daejrieh dååjrehtimmiem utnedh 
saemiedigkieveeljemen tjïrrehtimmien bïjre. Naan 
tjïelth jiehtieh mubpieh tjïelth mah jienebh 
dååjrehtimmiem jallh maahtoem utnieh goh 
“maahtoetjïelth”. Goerehtimmieh vuesiehtieh jienebh 
tjïelth dååjrehtin dah leah aktene vuekine 
utnijedåarjoeråållam vaalteme. Mijjieh bååstide 
båetebe  åtnose Saemiedigkien jïh 
Veeljemedirektoraaten utnijedåarjoem  
kapihtelisnie 4.3. 

4.1.2 Lïerehtimmien bïjre EVA:n åtnoe 

Veeljemedirektoraate lea tjïrrehtamme jïjtje 
lïerehtimmietjåanghkoem Teams:esne 
ryöknemetjïeltide, mohte dïhte gaertjiedamme 
lïerehtimmiem vedti ryöknemetjïelth jiehtieh. Jïjnjh 
frustrasjovnem dååjrehtin juktie dah idtjin lin daerpies 
baahtsemh EVA:sne gåessie lïerehtimmie edtji aelkedh. 
Dan gaavhtan provhkin jïjnjh tïjjh åvteli systeeme juhti.  

Jïjnjh tjïelth neebnieh dah leah dåeriesmoerh 
råållagïetedimmine EVA:sne åtneme, aaj 
lïerehtimmieboelhken mænngan. Råållagïetedimmie 
lea dan bïjre mah baahtsemh ovmessie almetjh utnieh 
gïeh veeljeminie berkieh gosse dah edtjieh ovmessie 
operasjovnh EVA:sne. Råållagïetedimmiej 

4. Tjïelti vuarjasjimmieh dïenesjefaalenasseste jïh 
laavenjassejuekiemistie 

dåeriesmoerh feerhmie voestegh boelhken 
veeljemesalkehtimmien åvteli, gusnie veeljemedïedtijh 
tjïeltine sijhtieh haarjanimmiebyjresem EVA:sne 
nuhtjedh jïh dejtie laavenjasside haarjanidh mah dah 
edtjieh veeljemesalkehtimmesne tjïrrehtidh. Dïhte lij 
jïjnjh veeljemedïedtijh gïeh dååjrehtin dah idtjin 
daerpies baahtsemh åadtjoeh, mejtie dejtie heerrin 
haarjanidh jïh systeemem lïeredh. Sïejhme jïjnjh 
ryöknemetjïelth sijhtieh jienebh ellies 
lïerehtimmiefaalenasse ryöknemetjïeltide, mij EVA:m jïh 
dam veeljemefaagem aktene. 

4.2 Tjïelti vuarjasjimmieh 
bïevnesebarkoste 
Dah leah sjïere göökte joekehts mah leah tjïelti 
saemiedigkieveeljemen tjïrrehtimmiem 2021 
baajnehtamme: dah suajmanamme jïenestimmiesïetelh 
jïh almetjelåhkoen fiejlieh. Tjïelti dååjrehtimmieh leah 
dejstie joekehtsijstie konsekvensh lin tjarkebe faatoes 
bïevnesistie. Jïjnjh tjïelth leah jeahteme dah tjoerin 
Saemiedigkiem ringkedh jïh gihtjedh gusnie dah 
jïenestimmiesïetelh gååvnesieh, jïh dah bïevnesh fiejliej 
bïjre almetjelåhkosne mediji tjïrrh. Tjïelth lin sïemes 
byöroe buerebe jïh sneehpebe bïevnesh vadteme 
dovne dej suajmanamme jïenestimmiesïeteli bïjre jïh 
almetjelåhkoen fiejliej bïjre. 

Sïejhme lea tjïelth ussjedieh bïevnesh 
saemiedigkieveeljemen bïjre båetieh fer seente.7 
Lissine deahpadimmie jïenestimmiesïetelinie jïh 
almetjelåhkojne naan tjïelth mah neebnieh dah 
haestemh dååjrehtin bïevnesi bïjre maam dah 
åadtjoejin njoelkedassejorkesimmien bïjre KDD:este. 
KDD nænnoste § 50 vïjhteden lïhtsem orrijehti 
mieriedimmie veeljemen bïjre Saemiedægkan mij 
tjirkesti “Dastegh ij leah tjaatsestimmie 
saemiedigkieveeljemasse dennie gåetesne, edtja 
veeljijem vuesiehtidh akten tjaatsestimmiegåatan 
gusnie tjaatsestimmieh dååste 
saemiedigkievaaljemasse”. KDD njoelkedassem ruffien 
9.b. orrijehti, jïh tjïeltide bievniji dan bïjre prievine 
dateereme mïetsken 30.b. 2021. Jïjnjh tjïelth 
dååjrehtin dïhte lij fer seente juktie dej 
toelhkestimmien mietie jeatjahtehtiemistie sjïdti dah 
tjoerin saemiedigkieveeljemen jïenestæmman 
rïhpestidh jienebe sijjine enn soejkesjamme. Sjyöhtehke 
aejkie lea tjïelth joe dej veeljemebarkiji lïerehtimmiem 
tjïrrehtamme. 

TDD beavna ij jorkesimmeste sjïdth naan jorkesimmie 
tjïeltine. Mieriedimmesne veeljemen bïjre 
Saemiedægkan tjåådtje “dïhte jïenestimmie 
saemiedigkieveeljemasse tjïeltine gusnie 30 jallh 
jienebh almetjh leah Saemiedigkien 

 
7 Aaj vuarjasjimmesne Veeljemedirektoraaten dïenesjistie 
stoerredigkieveeljeminie 2021 beavna jïjnjh tjïelth mielieh 

veeljemealmetjelåhkosne lea seamma sijjie jïh boelhke 
goh stoerredigkieveeljemen jïenestimmie”. 
Njoelkedasse mij lij orrijehteme edtji voestes ieresne ij 
mieriedimmesne jåerhkeme, mohte læjhkan dïhte 
desnie tjåadtjoeji 2021 raajan, jïh destie sjïdti tjïelth 
leah dam toelhkestamme dah åadtjoejin 
jïenestimmiesijjiej låhkoem gaertjiedidh 
saemiedigkieveeljemisnie. 

4.3 Tjïelti vuarjasjimmie 
utnijedåarjoste 
Dïedtejuekemen våarome Saemiedigkien jïh 
Veeljemedirektoraaten gaskem, veeljemefaagen jïh 
systeemteknihkeles dïedte, lij aaj utnijedåarjoedïjrh 
ussjedamme naemhtie juekedh.  

Veeljemedirektoraate jïjtje systeemem åtna 
utnijedåarjoen åvteste maam aaj Saemiedigkie nuhtji 
veeljeminie 2021. Dejtie nemhtie gïetedi dïjrh mah 
systeemen sïjse böötin, jïh mah lin veeljemefaagen 
gyhtjelassh saemiedigkieveeljemen bïjre, sjïdti vijrebe 
ruteme Saemiedægkan. Veeljemedirektoraate 
dåastoeji 295 aamhtesh dan systeemese mah lin 
vijrebe ruteme Saemiedægkan.  

Utnijedåarjoen nåhtoe jeerehts veeljemejaepien 
mietie, jïh jeerehts dååjrehtimmieh tjïeltine. Naan tjïelth 
leah dovne responsetïjjem jïh vaestiedassi kvaliteetem 
madtjeles, naan jeatjah tjïelth gåarhmede 
dååjrehtimmieh utnijedåarjoste. Dah leah tjïelth mah 
haestiemidie vuesiehtih utnijedåarjoen juekiemasse, 
gusnie Saemiedigkie edtja veeljemefaagen 
gyhtjelassh vaestiedidh jïh Veeljemedirektoraate 
teknihken gyhtjelassh vaestiedidh. Gellie veajkoej 
gyhtjelassi dovne veeljemefaagen jïh teknihken 
bielieh, jïh dejtie gyhtjelasside dellie damtijin idtji 
utnijedåarjoe juhtieh. 

Saemiedigkien haesteme lij idtji nahkesjh gaajhkh 
gyhtjelassh vaestiedidh. Saemiedigkien praksisnie ajve 
akte almetje gie edtja gyhtjelassh tjïeltijste 
vaestiedidh, jïh dïhte almetje aaj lissine dïedtem utni 
gaajhkem mij lij saemiedigkieveeljemen tjïrrehtimmien 
bïjre. 

Mah jïjnjh tjïelth dååjrehtin goh faatoes jaksoes 
utnijedåarjoem lea vihkeles fåantoe dah leah 
vaestiedassh ohtsedamme mubpene tjïeltine 
saemiedigkieveeljemen tjïrrehtimmesne jaepien 2021. 

4.4 Tjïelti vuarjasjimmie 
laavenjassejuekiemistie 
Saemiedigkieveeljeme lea organiseereme 
jeatjhlaakan enn stoerredigkieveeljeme. Tjïelth 

Veeljemedirektoraate beavna dan bïjre mah dah mielieh 
vihkeles deahpadimmieh fer seente jïh eah bïevnh dej bïjre. 

juakeme plusse 30-tjïeltide, mijnuse 30-tjïeltide jïh 
ryöknemetjïeltide lea sjïere saemiedigkieveeljemisnie. 
Dïhte lea aaj sjïere guktie laavenjostemem 
Saemiedigkien jïh Veeljemedirektoraaten gaskem lea 
organiseereme. Seamma vuekine goh Stoerredigkie 
stoerredigkieveeljemem dåhkasjahta Saemiedigkie 
minngemosth veeljemesalkehtimmiem 
saemiedigkieveeljemisnie dåhkasjahta, mohte joekehts 
Stoerredigkeste Saemiedigkie operatijve dïedtem 
åtna faagedåarjoem vedtedh. 
Stoerredigkieveeljemisnie Veeljemedirektoraate daam 
dïedtem åtna. Daennie bieliekapihtelisnie vuejnebe 
lïhkebe guktie tjïelth dej jïjtje råållam vuarjasjidh, jïh 
guktie dah laavenjassejuekemem vuejieh 
Saemiedigkien jïh Veeljemedirektoraaten gaskem. 

4.4.1 Mijnuse 30-tjïelti vuarjasjimmie 
laavenjassejuekiemistie 

Dïhte sïejhme vuajnoe mijnuse 30-tjïeltijste dah leah 
fuakedh dej råålline. Mijnuse 30-tjïelth mejtie mijjieh 
leah goerehtamme dååjrehtieh laavenjassh mah dah 
edtjieh darjodh leah sjïehteles låhkose tjaalasovveme 
saemieh dej tjïeltine. 

4.4.2 Plusse 30-tjïelti vuarjasjimmie 
laavenjassejuekiemistie. 

Plusse 30-tjïelti gaskem leah stoerre joekehts låhkojne 
tjaalasovveme saemieh. Mijjieh gaavnebe dovne 
gaskestoerre nöörjen tjïelth ålkolen dah saemien 
jarngedajvh, gusnie lïhke bijjelen 30 tjaalasovveme 
saemieh, jïh tjïelth gusnie jienebh jienebe 
tjaalasovveme saemieh jïh tjarkebe tjatneme saemien 
histovrijasse jïh seabradahkejieliemasse. Dah joekehts 
jaabnehtieh aaj tjïelti vuarjasjimmieh 
organiseeremistie.  

Naan stuerebe plusse 30-tjïelth eah vuastelh stuerebe 
dïedtem vaeltedh tjïrrehtimmien åvteste 
saemiedigkieveeljemisnie, vuesiehtimmien gaavhtan 
dah maehtieh minngemosth ryöknemem tjïrrehtidh 
lissine dejtie laavenjasside dah joe utnieh. Guktie 
ussjedadteme kapihtelisnie 3.2.1 maahta aevhkie 
årrodh jis prosedyjrh jïh laavenjassh leah 
seammalaakan dovne stoerredigkie- jïh 
saemiedigkieveeljemistie. 

Mubpie bielesne plusse 30-tjïelth mah mielieh dah 
darjoeh fer stoerre barkoem saemiedigkieveeljeminie 
jis vuajna maam saemiedigkieveeljeme dej tjïeltine 
faerhmeste, jïh mij gujht sijhtieh seamma råållam 
utnedh goh mijnuse 30-tjïelth.  

4.4.3 Ryöknemetjïelti vuarjasjimmie 
laavenjassejuekiemistie 

Ryöknemetjïelth utnieh jienebh feerhmeme barkoe-
laavenjassh enn mubpie tjïeltijste 
saemiedigkieveeljemisnie. Jïjnjh ryöknemetjïelth 
gyhtjelassh gihtjieh man gaavhtan dah leah 
ryöknemetjïelth veeljeme. Dah dååjrehtin dïhte 
barkoes ryöknemetjïelth årrodh, jïh ij 
kompensasjovnem mah dah åadtjoeh barkoem 
gaptjedh.  

4.4.4 Tjïelti vuarjasjimmie dïedtetsiehkeste 
Saemiedigkien jïh Veeljemedirektoraaten gaskem 

Jïjnjh tjïelth dååjrehtin dïedteveajkoej Saemiedigkien 
jïh Veeljemedirektoraaten gaskem ånnetji ovtjïelkes 
mejtie mijjieh leah goerehtamme. Jeenjemes tjïelkes 
vuajnoem utnieh dïhte lea Saemiedigkie mij bijjemes 
dïedtem åtna. Dihte ij leah tjïelkes gusnie 
Saemiedigkien jïh Veeljemedirektoraaten 
dïedtiesuerkiej juekemh gosse ryöjredimmieh jïh 
gaskesadtemh tjïeltigujmie.  

Jïjnjh tjïelth buerkiestieh sïerredimmiem veeljemefaage 
jïh systemeteknihke gaskem lea goh galkije 
sïerredimmie praksijsesne. Tjïrrehtimmieperspektijvesne 
maahta ovtjïelkes dïedtetsiehkie sjædta tjïelte ij 
daejrieh giem edtjieh bïeljelidh jis haestemh sjidtieh. 

4.4.5 Håksa dorjemse tjeakoes veeljeme? 

Goh buerkiestamme kapihtelisnie 2.4 lea låhkoe 
tjaalasovveme saemieh tjïeltesne mij nænnoste mah 
laavenjassh tjïelte tjïrrehtimmesne åtna. Jïjnjh tjïelth 
tjuvtjiedieh guktie raaste 30 tjaalasovveme saemieh 
dorje prinsihpe tjeakoes veeljeme ij maehtieh 
gorredidh ryöknemisnie. Tjïelth mah jienebe enn 30 
tjaalasovveme saemieh edtjieh veeljemedigkiem 
tjïrrehtidh. Tjïelth veeljemedigkine edtjieh annjebodts 
ryöknemem tjïrrehtidh jïenestimmijste gusnie 
jïenestimmieh juekieh seamma ryöknemekategorijidie 
goh stoerredigkieveeljemisnie, juakeme åvtelhbodti 
jïenestimmide jïh veeljemedigkiejïenestimmide.  

Daate sæjhta jiehtedh plusse 30-tjïeltesne lïhke 
jienebe 30 tjaalasovveme saemieh, gusnie daamhtaj 
medtie 20 veeljijh jïenestieh, dellie dan vaenie 
jïenestimmieh registreereme fïerhtene 
ryöknemekategorijesne. Daate tsiehkieh skaepede 
gusnie maahta identifiseeredh mah ovmessie almetjh 
leah jïenestamme.

Tjïrrehtimmie tjïelti dååjrehtimmine leah 

vuesiehtamme jïjnjh tjïelth haestemh dååjrehtin 

saemiedigkieveeljemen tjïrrehtimmine 2021. 

Sjïere ovlæhkoe lij jïenestimmiesïeteli lin 

suajmanamme, almetjelåhkoe lij fiejlie, jïh ij lij 

jienebh bïevnesh jïh lïerehtimmieh tjïeltide 

vadteme. Jïjnjh tjïelth aaj dååjrehtin ij 

saemiedigkieveeljemen laavenjassejuekemem lij 

optimale. Daennie kapihtelisnie mijjieh 

mubpesth jiehtebe tjïelti mïelh mah dah mielieh 

byöroe prioriteeredh åvtese båetije 

saemiedigkieveeljemasse. 

5.1 Vuarjasjimmiej våarome 
Mah maahta jïh mah byöroe jorkesidh 
saemiedigkieveeljemen tjïrrehtimmesne leah teema 
orreme mijjen goerehtimmine jïh dïhte lij aaj teema 
Oslon tjïelten saemiedigkieveeljemen 2021 
vuarjasjimmesne. 

Raeriestimmieh bueriedimmide mijjieh mubpesth 
jiehtieh dej våarome leah dah gaaltijh, jïh faerhmeste 
raeriestimmieh mah mijjieh leah registreereme jïjnjh 
tjïelth leah jeahteme. Ibie mijjieh naan prioriteeremem 
dorjeme mah leah vihkele jïh mah eah leah vihkele, jïh 
ibie maam akt mïelh mah råajvarimmiej åasa jallh 
mah jeatjah konsekvensh råajvarimmijste båetieh. 

5.2 Råajvarimmieh guktie maahta 
ryöjredimmieboelhkem bueriedidh 
Tjïelth tjïelkestieh man vihkeles daerpies tsïhkestehtemh 
gååvnesieh åvteli veeljemem tjïrrehtidh guktie dah 
maehtieh dej laavenjasside tjïrrehtidh. 
Saemiedigkieveeljemisnie 2021 lin dah fiejlieh 
veeljemealmetjelåhkosne jïh suajmanamme 
veeljemekåarhthtrygkeme tjïelti nuepieh 
baajnehtamme vihties jïh reaktoe 
veeljemetjïrrehtimmiem öörnedh. Tjïelth dan gaavhtan 
leah sïemes vihkele: 

• Rutijnh tseegkedh mah vihtiestieh tjïelth åadtjoeh 
gaajhkh veeljemematerijaalh aejkiemierien åvteli. 

Jïjnjh aaj mielieh dïhte vihkeles guktie materijaalem 
hammoedamme, dovne fiejlieh namhtah sjïdtedh jïh 

 
8 Oslo tjïelte dan vuarjasjimmesne saemiedigkieveeljemistie 
2021 konkreete raeriestimmieh guktie dam sïejhme 

reaktoe signaalh veeljijidie seedtedh. Tjuvtjede jis 
Saemiedigkien veeljeme edtja åadtjodh seamma 
statusem goh veeljeme Stoerredægkan tjuara 
kvaliteete, dovne tjïrrehtimmesne jïh materijaalen 
kvaliteete seammalaakan årrodh. Tjïelke evtiedimmieh 
jïjnje tjïeltijste veeljemematerijaalen hammoedimmien 
bïjre leah: 

• Sïejhme jïenestimmiesïetelh hammoedidh seamma 
maalline goh sïejhme jïenestimmiesïetelh 
stoerredigkieveeljemasse 

• Gåaroes jïenestimmiesïetelh hammoedidh 
njoelkedassen mietie seamma vuekine goh sïejhme 
jïenestimmiesïetelh8 

• Krïevemh stilledh mah ålkoeskuhpah edtja 
nuhtjedh 

Jïjnjh tjïelth leah aaj jeahteme dah tjïelkebe 
njoelkedassh daarpesjieh jïh aelhkebe dïllesisnie 
lïerehtimmiematerijaalh. Dan gaavhtan byöroe 
vuarjasjidh: 

• Ektie maallem hammoedidh manuelle 
veeljemekåarhtide. 

• Buerkiestimmieh hammoedidh “bööremes 
praksise” guktie edtja veeljemelokaalh 
hammoedidh. 

• Tjïelkes rutijnebuerkiestimmieh hammoedidh 
saemiedigkieveeljemen jïenestimmiedåastovidie. 

Jis bïhkedimmieh dorjesåvva dellie dan vihkele 
tjïeltide bïevnesh dej bïjre bievnedh, jïh gusnie tjïelth 
maehtieh dejtie gaavnedh. Jïh jis edtja bïhkedimmieh 
darjodh “bööremes praksisen bïjre” guktie 
veeljemelokaalide hammoedidh, goerehtimmieh 
vuesiehtieh tjïelth ovmessie mïelh utnieh ektie maallen 
sisvegen bïjre, jeerehts mij råållide dah utnieh. 
Bïhkedimmie “bööremes praksise” byöroe dan 
gaavhtan tjïeltide sjïehtede dej ovmessie låhkoej 
mietie tjaalasovveme saemieh.  

Jeatjah råajvarimmieh man mietie tjïelth leah 
gihtjedamme, jïh mah sijhtieh dej barkoe 
ryöjredimmine bueriedidh lea: 

• Nuepiem tjïeltide vadta aaj jeatjah 
veeljemematerijaalh Saemiedægkan dængkodh, 
åajvahkommes profileeremematerijaalh. 

• Tjïeltide nuepiem vedtedh veeljedh jis dah sijhtieh 
jïenestimmiesïetelebovvem vuj ij.  

jïenestimmiesïetelem jïh dam gåaroes jïenestimmiesïetelem 
maahta hammoedidh. 

5. 5. Raeriestimmieh bueriedimmide saemiedigkieveeljemen 
2025 vööste 

5.3 Raeriestimmieh bueriedimmide 
åvtelhbodti jïenestimmieboelhkesne 
Raeriestimmieh bueriedimmide 
ryöjredimmieboelhkesne sijhtieh aelhkebe tjïeltide 
darjodh åvtelhbodti jïenestimmiem tjïrrehtidh. Mubpie 
vihkele tsïhkestehteme lea almetjelåhkoe lea 
orrestamme jïh dïllesisnie gåessie jïenestimmiem 
rïhpesti. Tjïelth leah sïemes vihkele:  

• Rutijnh tseegkedh mah vihtiestidh Saemiedigkien 
veeljemealmetjelåhkoe lea orrestehteme 
aejkiemierien åvtelen. 

Jis edtja maehtedh daam vihtiestidh kaanne 
daarpesje aejkiemieriem jorkesidh almetjelåhkose 
tjaalasovvedh. Aejkiemierie lea ruffien 30.b. 
veeljemejaepien, jïh aarehjïenestimmie rïhpesti joe 
snjaltjen 1.b.  

Naan tjïelth aaj jeatjah raeriestimmieh utnieh mah 
åvtelhbodti jïenestimmieboelhken bïjre. Dah 
raeriestimmijste sjidtieh naan jorkesimmieh 
laavenjassejuekiemisnie saemiedigkieveeljemen 
tjïrrehtimmesne, jïh dah leah dan gaavhtan iktedamme 
nuelesne Raeriestimmieh laavenjassejuekiemisnie, 
kapihtelisnie 5.8.  

5.4 Raeriestimmieh 
veeljemebiejjiem(ide) bueriedidh 
Tjïelth dååjrehtin ovdaerpies gïerve gosse dah tjuerieh 
paehperealmetjelåhkoem nuhtjedh veeljemebiejjien. 
Råajvarimmie maam jienebh evtiedieh lea dan 
gaavhtan: 

• Elektrovneles kroessemem almetjelåhkosne aaj 
veeljemedigkesne aelkedh. 

5.5 Raeriestimmieh 
ryöknemeboelhkem bueriedidh 
Tjïelth jiehtieh dåeriesmoeren bïjre jis maahta 
krïevemem hööltedh tjeakoes veeljemen bïjre plusse 
30-tjïeltine gusnie låhkoe tjaalasovveme saemijste lea 
lïhke 30. Raeriestimmie mij maahta vaahram unnede 
krïevemem tjeakoes veeljemen bïjre meatodh lea: 

• Aaj plusse 30-tjïelti åvtelhbodti jïenestimmieh jïh 
veeljemedigkiejïenestimmieh tjåanghkan 
ryöknedh. 

Naan tjïelth jiehtieh daarpesje saemiedigkieveeljemen 
tjåanghkoegærjide vaaksjodh juktie dejtie darjodh 
jienebh tjyölkehke jïh aelhkebe guarkedh. 
Råajvarimmie mij maahta tjïelti barkoem bueriedidh 
ryöknemeboelhkesne lea dan gaavhtan:  

• Tjåanghkoegærjide darjodh jienebe tjyölkehke jïh 
aelhkebe guarkedh. 

Vuesiehtimmieh bueriedimmide tjåanghkoegærjijste 
mah tjïelth sijhtieh leah jienebh tjyölkehke tabellh jïh 
nuepie jienebe lahtestimmieh tjaeledh. 

5.6 Raeriestimmieh EVA:m 
bueriedidh 
Goerehtimmiej mietie dah leah stuerebe jïh unnebe 
raeriestimmieh buakteme bueriedimmie EVA:ste. 
Jeenjemes daarpesjieh: 

• Bïevnesem EVA:sne orreste dan bïjre veeljije aaj 
jïenestimmiereaktam saemiedigkieveeljemasse 
åtna. 

Jeatjah dïjrh lea jienebe teknihken karakteere, jïh 
bueriedimmieh jïjnjh tjïelth sijhtieh leah:  

• Ryöknemekategorijh nåhkehtidh mejtie ij edtjh 
nuhtjedh. 

• Ohtsemefunksjovnem almetjelåhkosne buerede 
guktie ij voestegh daarpesjh reaktoe tjïeltem 
gaavnedh. 

5.7 Raeriestimmieh guktie 
dïenesjefaalenassem bueriemdidh 
5.7.1 Bïevnesebarkoem bueriedidh. 

Jeenjemes tjïeltijste mejtie mijjieh leah goerehtamme 
dååjrehtieh eah leah nuekies bïevnesh åådtjeme 
tsiehkiej bïjre mah dej veeljemetjïrrehtimmiem 
baajnehtidh. Dah leah bïevnesh suajmanamme 
jïenestimmiesïetelh jïh fiejlieh almetjelåhkosne. Tjïelth 
mejgujmie mijjieh soptsestalleme eah raeresth nåhtoe 
orre bïevnesekanalide, mohte dah dïrregh mah 
gååvnesieh, sjïere dïjrh e-påastine, tjuara jienebh 
aktijve nuhtjedh enn daan biejjien. Eah gaajhkh tjïelth 
jïebne Saemiedigkien hïejmesæjrojde gïehtjedh.  

• Jienebe proaktijve årrodh gaskesadtemisnie 
tjïeltide. 

5.7.2 Lïerehtimmien bueriemdidh 

Tjïelth sijhtieh jienebh lïerehtimmieh 
saemiedigkieveeljemen tjïrrehtimmien bïjre enn maam 
dah jaepien 2021 åadtjoejin. Gegkiestimmieh 
bïhkedimmiematerijaali bïjre lea bïhkedamme nualan 
Raeriestimmieh buaranimmide 
ryöjredimmieboelhkesne, kapihtelisnie 5.2. Lissine 
tjïelth sijhtieh: 

• Sijjiem darjodh bïevnesh saemiedigkieveeljemen 
bïjre Veeljemedirektoraaten 
lïerehtimmietjåanghkojne. 

5.7.3 Utnijedåarjoem bueriemdidh 

Utnijedåarjoen organiseereme lea funksjovne mestie 
saemiedigkieveeljeme lea organiseereme, 
Saemiedigkie dïedtem åtna veeljemefaagen 
aamhtesidie, jïh Veeljemedirektoraate dïedtem åtna 
systeemeteknihken aamhtesidie.  

Jis utnijedåarjoe jorkesåvva, guktie naan tjïelth sijhtieh, 
dellie maahta dam gïehtjedidh digkiedimmien ektesne 
jorkesovveme laavenjassejuekeme, gusnie 
Veeljemedirektoraate stuerebe dïedtem vaalta 
veeljemefaagen åvteste. 

5.8 Raeriestimmieh bueriemdimmide 
laavenjassejuekiemisnie 
Jïjnjh tjïelth sijhtieh laavenjassejuekemem jorkesidh 
saemiedigkieveeljemen barkosne. Åajvahkommes 
golme raeriestimmieh mah dah buektiejin: 

• Dïedtem faagedåarjoen åvteste 
Veeljemedirektoraatese sertesåvva. 

• Dïedtem ryöknemen åvteste Saemiedægkan 
sertesåvva. 

• Elektrovneles jïenestimmine aalka. 

Raeriestimmijste sjædta stoerre jïh potensielle 
ovintendeereme effekth jis dejtie tjïrrehti, jïh vihkeles 
tjuvtjede eah gaajhkh tjïelth mejtie mijjieh libie 
goerehtamme dejtie dåarjoeh. Tjïelth mah eah leah 
raeriestimmieh evtiedamme, ibie dejtie haestieh jis dah 
sijhtieh maam akt jorkesidh. Aervede gujht dah aaj 
jueriedisnie dejtie raeriestamme jorkestimmide tjïelte-
Nöörjesne, jïh Saemiedigkesne jïh 
Veeljemedirektoraatesne. 

Mijjieh mubpesth jiehtebe dejtie argumentide mejtie 
dah utnieh mah jorkesimmieh sijhtieh, mohte viht 
tjïelkestibie ibie mijjieh leah naan vijrebe 
vuarjasjimmiem dorjeme råajvarimmiej aevhkieh jïh 
dåeriesmoerh. Jis edtja maam akt jorkesidh dellie 
tjuara dam lïhkebe gïehtjedidh. 

Dïedtem faagedåarjoem åvteste 
Veeljemedirektoraatese sertesåvva. 

Saemiedigkie haestemem åtna nuekies 
faagedåarjoem vedtedh 356 tjïeltide. Gaajhkh tjïelth 
utnieh potensielle akte vuj jïjnjh gyhtjelassh mah dah 
sijhtieh gihtjedh saemiedigkieveeljemen tjïrrehtimmien 
bïjre, jïh dah jiehtieh daarpesjieh dovne 
lïerehtimmietjåanghkoeh jïh jienebh tjaaleldh 
lïerehtimmie- jïh bïevnesematerijaalh. 

Tjïelth mah sijhtieh Veeljemedirektoraate byöroe 
stuerebe dïedtem åadtjodh saemiedgikieveeljemen 
tjïrrehtimmien åvteste tjïelkestieh dej vuajnoeh 

Veeljemedirektoraate organisasjovnem åtna mij ajve 
veeljeminie barka, dah leah jienebe vierhtieh 
Saemiedigkeste, jïh dej barkoej mietie tjïelte- jïh 
fylhkedigkieveeljeminie jïh Stoerredigkieveeljeminie 
dah aaj jienebh dååjrehtimmieh dïenesjh tjïeltide 
vedtedh. 

Dïedte ryöknemen åvteste Saemiedægkan 
sertesåvva 

Öörnege åvtelhbodti jïenestimmieh seedtedh plusse 
30-tjïeltide/ryöknemetjïeltide jïh åvtelhbodti 
jïenestimmieh jïh veeljemedigkiejïenestimmieh seedtedh 
ryöknemetjïeltide minngemosth ryöknemasse lea 
gïerve. Dïhte sijjiem vadta fiejlide, jïh destie sjædta 
ryöknemetjïelti mietie dan soe barkoes dejtie. 
Raeriestimmie jïjnjh tjïeltijste lea dan gaavhtan 
buerebe jïenestimmieh ryöktesth Saemiedægkan 
seedtedh, mij dïedtem åådtje jïenestimmide ryöknedh. 

Aelkedh elektrovneles jïenestimmine 

Tjïelth mah sijhtieh nuepieh goerehtidh elektrovneles 
jïenestimmine aelkedh utnieh mahte seamma 
argumente mij lij gosse dïedte ryöknemen åvteste 
Saemiedægkan seedtisovvi; vaahra fiejlie sjædta 
daan biejjien systeemesne jïenestimmiej dåastovasse 
jïh seedtemasse, jïh jïjnjebarkoe mij dïhte 
ryöknemetjïeltide skaepede. Elektrovneles 
jïenestimmieh haestieh, jïh elektrovneles jïenestimmie 
saemiedigkieveeljemisnie tjuara ektesne goerehtidh 
vuarjasjimmine mij dorjesåvva sïejhme jïenestimmien 
bïjre.  

5.9 Vuarjasjimmiej iktedimmie 
Ij lij daate goerehtimmien mandaate jïjtjeraarehke 
vuarjasjimmieh vedtedh saemiedigkieveeljemen 
vierhtieåtnoen jïh organiseeremen bïjre. Tjïrrehtimmie 
tjïelti bïevnesijstie vuesehte læjhkan såvma haesteme 
sjædta vihtiestidh öörnedh reaktoe, vihties, ræhpas jïh 
leajhtadimmien saemiedigkieveeljemen tjïrrehtimmiem 
2025, daan biejjien laavenjasse-juekieminie jïh dej 
viehtiejgujmie mah daan biejjien vadta 
saemiedigkieveeljemen tjïrrehtæmman. Medtie 20 
000 almetjigujmie giej jïenestimmiereaktam utnieh 
saemiedigkieveeljeme leah relatijve gaertjiedamme jis 
låhkoem veeljijistie möölie, mohte dïhte stoerre jis 
låhkoem aktöörijste möölie gïeh dejnie berkieh. Nöörje 
365 tjïelth åtna ovmessie råållajgujmie 
saemiedigkieveeljemisnie, mejtie sin gaajhkh bïevnesh 
jïh lïerehtimmiem daarpesjieh, jïh gegkiestieh dah 
maehtieh utnijedåarjoem bïeljelidh jis daarpesjieh. 
Dejtie daerpiesvoetide dåastoehtidh vååjnoe 
organisasjovnem kreava mah stuerebe enn dam maam 
Saemiedigkie åtna saemiedigkieveeljemen 
tjïrrehtimmesne 2021. 

